2.Samuel

Kapas akom
I. Iten ei puk: Aruuen Samuel, soposopun
ekewe pworaus mi mak lon Aeuin Samuel.
Lon ewe Paipelin Ipru ekei ruu puk Aeuin me

Aruuen Samuel ra chok eu. . .
I1. Chon makei ei puk: Esap fat io a makei.

II1. Itelapemongen ei puk: Mine eman aramas
a fotuki, iei epwe pwal Kini.

IV. Kapas aiichean ei puk: Pworausen uruwon
Israel, lupwen Tafit a nemenem, an tur lon
tipis me an ekieksefal.

V. Masouen ei puk Aruuen Samuel: Lon ei puk
a mak pworausen uruwon in Tafit nemenem.
Akom a nemeni Juta (sopun 1-4), miirin a ne-
meni unusen Israel (sopun 5-24). Ei pworaus
a aiti ngenikich tichikin pworausen an Tafit
maun ngeni chon oputan me lon mwiin tori
ekewe mwiin liikiin, pwe epwe awattelai mwiin
0 aniikiichara an nemenem. A pwa pwe Tafit

eman mwiin mi alolol an liikiilitk me achocho
le angang ngeni Kot, a pwal fori sokun fofor

pwe noiin aramas repwe alliikiiliik ngeni. Nge
a pwal pwi pwe fan ekoch Tafit a fori fofor mi
ngau pwe epwe apwontietd piisin letipan. Nge
lupwen noiin ewe Samol mi Lapalap we soufos
Natan a apwiingii Tafit, miirin a pwarata an
tipis o tipeeu ngeni an epwe angei chappen an

we fofor. Ekewe chon Israel ra fokun mwar ren
ekewe fofor Tafit a fori lon fansoun manauan,
pwe lupwen ra nom lon weires me miirin ra

positi eman king, eman “néiin Tafit”, eman
mwirimwirin mi wewe ngeni.
VI. Tettelin masouen ei puk:

Tafit a nemeni Juta 1.1-4.12

Tafit a nemeni unusen Israel 5.1-24.25
1. Ekewe ier lepoputdn an nemenem 5.1-

10.19 .
2. Tafit me Patsipa 11.1-12.25

3. Tafit a tolong lon osukosuk me riafou

12.26-20.26
4. Ekewe ier lesopolan an nemenem 21.1-

24.25

Tafit arongorong pwe Saul a mdla
1.1-16
1 Iwe, mirin dn Saul mala, Tafit a liwinto seni
an akufu ekewe chon Amalek o nonom Siklak lon
ukikiin ruu rdn. 2 Nge lon atiliingatin rdn eman

mwan a feito seni ewe leni ia néiin Saul mwichen
sounfiu ra nom ie. Iwe, lifan a kam, a pwal wor

pwil won mokiiran, asisilen an letipeta. Lupwen
a feito ren Tafit, a chapetiu lepwil o asamolu.
3Tafit a aisini, “Ia ka feito me ie?” Atewe a péliieni,

“Ua su seni ewe lenien sounfiun Israel.” 4 Tafit
a ureni, “Kopwe apworausa ngeniei mine a fis.”

Atewe a tireni, “Ekewe sounfiun Israel ra sii seni
ewe maun, nge chomong leir ra maéla. Iwe, Saul
me ndlin we mwaén Jonatan ra pwal méla.” 5 Miirin,
Tafit a aisini ewe aliial mi apworausa ngeni ewe
pworaus, “Pwota ka silei pwe Saul me Jonatan ra
mala?” 6 Ewe aliial a pélieni, “A chok fis pwe la
nom won ewe chuk Kilpoa. Ikenan tia kiina Saul
pwe a alinna ngeni wokun siles, nge ekewe woken
me chokewe mi wawa oris seni sounfiun Filistia

ra kaneto ngeni. 7 Lupwen a nennesokir, a kiinaei
0 kokkoriei. Iwe, Uia pdlieni, ‘Ngang iei.” 8 Saul a
aisiniei, ‘En chon ia?’ Ua piliieni, ‘Ngang eman re
Amalek.” 9 Miirin, Saul a Ureniei, ‘Kopwe feito rei o
nieila, pun tia fokun kinas, nge tia chiien manau.’
10 Tei mine 1a feila ren o niela, pun ta silei pwe
esap chiien tongeni manau murin an turula. Miirin
Ua angei mwarin seni won maokiiran, pwal an lala
seni won poun, 0 uweereto redm en ai samol.” =

11 Miirin, Tafit a kamwei lifan, nge n6lin kewe
aramas mi nom ren ra pwal kamwei tifer. 12 Ra
ngungures 0 kechti, ra pwal 0chiiiin tori lekuniol
fan iten Saul me Jonatan, pwal fan iten nolin ewe
Samol mi Lapalap aramas ekewe chon Israel, pun
chomong ra méla lon maun. 13Iwe, Tafit a aisini
ewe aliial mi apworausa ngeni ewe pworaus, “Ia
ka feito me ie?” Atewe a péllieni, “Ngang nétin
eman chon Amalek mi siami lon ei fani.” 14 Tafit
a aisini, “Pwota kosap niuokusle angatda won noun
ewe Samol mi Lapalap we mi kepit, nge ka niela?”
15 Miirin, Tafit a kOrato eman lein ekewe mwéan mi
eti o Ureni, “Kopwe niela dtenan.” Iwe, a niela atewe
pwe a méla. 16 Pun Tafit a fen iireni ewe re Amalek,
“Chaom epwe ukum chok, pun kapasen awom a
pusin etipisuk ren om apasa pwe ka niela nouin
ewe Samol mi Lapalap we mi kepit.”

Tafit a kechiieiti Saul me Jonatan
1.17-27
17 Mirin, Tafit a eéni ei koliin kechii won Saul
me Jonatan nélin we mwén 18 o0 apasa pwe repwe

< 1:10: 1.Sam 31.1-6; 1.Kron 10.1-6

aiti ngeni ekewe aramasen Juta. (Ei kolin kechtii a

mak lon ewe puken Jasar.) #

19 “Israel, noum kewe souemwen ra ninnila me
won ekewe chuk, ekewe chon pwora ra

mala.
20 Qusap apworausa ei pworaus lon Kat,

ousap pwal asilefeili lon ekewe alen Askelon,

pwe ekewe fopwiiliin Filistia resap pwapwa,

ekewe fopwil notin chokewe resap sirkomsais re-
sap meseik.

21 Ami kewe chukun Kilpoa, amwo esap wor
amurenipwin ika it epwe pingltiu womi,

esap pwal wor udn dmi tanipi fan iten asor.

Pun ikenan &n ekewe mi pwora tittin maun ra
limengau ren cha,

an Saul tittin maun esap chiien kepit ngeni 16.

22N0Otiin Jonatan likapich esap lomotongau,

pun a asiki chan ekewe mi méfeiengau o tililong
lon fituken ekewe mi pwora.

Nge nolin Saul ketilas esap liwinto fan asoulapo.

23 Saul me Jonatan ra chen me ren aramas o eéni
kirikirdch.

Resap imwiifesen lon ar manau, pwal lon ar maéla.

Ra muiittir seni ekewe ikel o pdchokil seni ekewe

_laion.

24 Ami fopwiiliin Israel, oupwe kechiieiti Saul

mi atifa ngenikemi Gf mi parapar o fokun mirina,

a pwal fouteekemi ren fout seni kolt.

25 Ekewe sounfiu mi pwora ra méila lon maun.

Jonatan a méatiu won ekewe chuk.

26 Ja letipeta fén itom, pwii Jonatan.

Ka fokun atichea me rei.

% 1:18: Jos10.13

Om tongeei a fokun miirina
lap seni an fefin tong.
27Ekewe chon pwora ra méla,
ekewe pisekin maun ra tala.”

2

Tafit a seikitd pwe epwe kingen Juta
2.1-7
1 Mirin ekoch fansoun Tafit a aisini ewe Samol
mi Lapalap, “Ifa usun, tipwe feila lon eu kewe telin-

imwen Juta?” Ewe Samol mi Lapalap a paltieni,
“Kopwe feila.” Iwe, Tafit a ais, “Meni telinimw
upwe feila lon?” Ewe Samol mi Lapalap a tireni,
“Kopwe feila Hepron.” 2Iei mine Tafit a feila He-
pron, pwal pwiliian kewe ruoman iter Ahinoam
seni Jesreel me Apikael piin pwiiltien mé we Napal
seni Karmel. = 3 Tafit a pwal emwenala ekewe
mwdan mi nom ren fiti en me an famili. Iwe, ra
imweimw lon ekewe telinimw Uiniikiin Hepron.

4 Mirin, ekewe re Juta ra feito Hepron o epiti
Tafit pwe epwe kingen chon Juta. Lupwen ra
apworausa ngeni Tafit pwe ekewe re Japes-kiliat
ra peiaseni Saul, = 5 Tafit a tinala chon kiin6
ren ekewe re Japes-kiliat pwe repwe tureniir, “Ewe
Samol mi Lapalap epwe afeigchiikemi, pun oua
pwératd ami kirikirdch ngeni Saul &mi we samol
ren dmi peiaseni. 8 Ewe Samol mi Lapalap epwe
pwal kirikiroch me alltikilik ngenikemi. Pwal
ngang upwe Och ngenikemi, pun oua fori ei f6f0r.
71ei oupwe pochokiil o pwora, pun Saul ami samol
a méla, nge chon Juta ra epitiei pwe tipwe ar king.”

% 2:2: 1.Sam 25.42-43 % 2:4: 1.Sam 31.11-13



2.SAMUEL 2:8 Vi 2.SAMUEL 2:17

Tafit a maun ngeni ekewe pelien Saul
2.8-3.1

8Iwe, Apner nolin Ner we mwén, ewe meilapen
noun Saul mwichen sounfiu, a angei Isiposet notin
Saul we mwdan o emwenalong Mahanaim mi nom
pekilan ewe chanpupu Jortan. 9 Ikenan Apner
a seikata Isiposet pwe epwe kingen Kiliat, Aser,
Jesreel, Efraim me Peniamin, pwal unusen Israel.
10Tsiposet a ierini faik, lupwen a tolong lon wisan
wisen king lon Israel. A nemenem lon tikiikiin ruu
ier. Nge chon ewe ainangen Jutara eti Tafit. 11Iwe,
Tafit a king lon Hepron o nemeni unusen Juta seni
ikenan lon ukikiin fisu ier me wonu maram.

12 Twe, Apner me ndiin Isiposet kewe sounfiu
ra towu seni Mahanaim o feila Kipeon. 13 Nge
Joap noln Seruia we mwan me noun Tafit kewe
sounfiu ra pwal towu seni lenier o churiir arun
ewe nomun Kipeon. Iwe, ra mottiu, eu mwich a
nom epekin ewe nom, nge eu mwich a nom pwal
epek. 14 Iwe, Apner a Ureni Joap, “Ekewe aliial
repwe utd o fiufengen me mwach.” Joap a ura,
“Ina, repwe fiu.” 15 Miirin ra Utd o apéliifengen,
engol me ruoman seni ewe ainangen Peniamin
me Isiposet, pwal engol me ruoman seni ndin
Tafit kewe sounfiu. 16 Iwe, eman me eman a turufi
mokiren paliian o en me posu lepekin paliian ngeni
noun ketilas. Iei usun ir meinisin ra malapok Iei
mine ewe leni a iteni Helkat-hasurim *, a nom
Kipeon. 17 Lon ewe rénin a fis eu maun mi fokun
pOchokil. Nge Apner me ekewe sounfiun Israel ra
kuf ren ndiin Tafit kewe sounfiu.

* 2:16: wewen Helkat-Hasurim lenien ketilas

18 ITwe, nOlin Seruia kewe iiliiman mwén Joap,
Apisai me Asael ra nom ikenan. Asael a miittir
le s usun eman chia mi mwacho. 19 Iwe, Asael
a tapweri Apner, nge lon an tapweri a sa we-
newen ngeni. 20 Miirin, Apner a nennesokiir o
ais, “Ifa usun, en Asael?” Nge i a pdliieni, “Ewer,
ngang Asael.” 21 Iwe, Apner a Ureni, “Kopwe rik
ngeni pelifichum ika pelimdngum o turufi eman
lein ekewe altial, pwe kopwe angei seni an kewe
pisekin maun.” Nge Asael esap mochen katla seni
an tapweri. 22 Mirin, Apner a kapassefdl ngeni
Asael, “Kopwe katla seni om tapweriei. Pwota
upwe niikela? Epwe ifa usun ai Upwe nenengeni
mesen pwilim Joap me miirin?” 23 Nge Asael esap
fokun mochen katila seni. Iei mine Apner a posu
ngeni lukan mesen wokun siles, pwe a pwerewu
me lukin sOkurin. Iwe, a turutiu lepwil o méla
ikenan. Nge meinisin mi feito ren ewe leni ia
Asael a turutiu o maéla ie, ra ukuta.

24 Twe, Joap me Apisai ra tapweri Apner. Nge
lupwen akkar a tuputiu, ra tori ewe chuk Ama
arap ngeni Kia won ewe al a ale ngeni ewe
fanliapon Kipeon. 25 Nge ekewe re Peniamin ra
achufengeniir ren Apner pwe ra eu mwich, o
utd won ungen eu chuk. 26 Miirin, Apner a kola
ren Joap, “Ifa usun, ach maunfengen epwe chok
soposopola? Ifa usun, kosap silei pwe lesopolan
feiengau echok? Inet kopwe iireni noum aramas
pwe repwe Ukiitiu le tapweri pwiir?” 27 Nge Joap
a Ura, “Mwo manauen Kot, are kosap apasa iei,
ellet ekei mwan resap ukutiu le tapweri pwiir tori
lesosor.” 28 Miirin, Joap a ettiki ewe rappwa pwe
ekewe mwén repwe ukitiu le tapweri chon Israel.

Iei mine ar maunfengen a tktiu.

29 ITwe, Apner me noiin kewe sounfiu ra feilong
lon ewe lemolun Jortan lon unusen ewe pwin, ra
feila pekilan ewe chanpupu Jortan o fetal lon ewe
sosoran tori ra tori Mahanaim. 30 Lupwen Joap a
liwinto seni an tapweri Apner, a amwichafengeni
ekewe mwén meinisin o kiina pwe engol me tiue-
man noun Tafit kewe sounfiu resap chiien nom
fiti Asael. 31 Nge notlin Tafit kewe sounfiu ra niela
ukikln tlipiki wone notin Apner kewe sounfiu
seni ewe ainangen Peniamin. 32 Iwe, Joap me
noln kewe mwaén ra angei inisin Asael o peiaseni
lon peiasen saman lon Petleem. Mirin ra fetal
lon unusen ewe pwin, nge lupwen a rénila, ra tori
Hepron.

1Iwe, ewe maun lefilen pelien Saul me pelien
Tafit a fis lon fansoun langatam. Iwe, Tafit a
pOpochokiilela, nge ekewe chon U ngeni ra akap-
wangapwangala.

Notin Tafit kewe mwdn mi uputiu me lon Hepron

2Twe, ikkei ir noiin Tafit kewe mwén mi uputiu
me lon Hepron: Iten ewe mwénichi Amnon, a
nolini me won Ahinoam seni Jesreel. 3 Iten
aruomaniin Chileap, a ndiini me won Apikael
piin pwiliien mad we Napal seni Karmel. Iten
allimaniin Apsalom, a néiini me won Maka, nge
Maka noiun Talmai we fefin, ewe kingen Kesur.
4Jten afdmantlin Atonia, a nd6lini me won Hakit, iten
alimantin Sefatia, a n6lini me won Apital. 5 Iten
awonomanin Itream, a noiini me won Ekla. Ikei

ir noun Tafit kewe mwéan meinisin mi uputiu me
lon Hepron.

Apner a edni eu pwon ngeni Tafit
3.6-21
6 Iwe, lupwen a fis maun lefilen pelien Saul me

pelien Tafit, Apner a apochdkiilaan nemenem won
pelien Saul. 7 A wor eman ullpwiiliien Saul itan
Rispa noun Aia fefin. Lon eu ran Isiposet a lreni
Apner, “Pwota ka kon ren ulipwilien semei?”
8 Miirin, Apner a fokun song ren mine Isiposet a
apasa. Iwe, a uira, “Ifa usun, ka wesewesen ekieki
pwe Ua angang ngeni Juta? Tori ikenai tia pwaérala
ai allikulik ngeni chon leimwen Saul semom we,
ngeni pwin kewe pwal ngeni chiechian kewe.
Usap fori met Tafit epwe akufuk ren. Nge ikenai ka
atipisiei ren eman fefin. Kot epwe nieila, are tisap
afisata fan iten Tafit mine ewe Samol mi Lapalap
a pwon ngeni fin akapel. 10 Upwe angei ewe wisen
king seni Saul me mwirimwirin kana o seikdta
Tafit pwe epwe king won Israel me Juta, pwe epwe
nemenem seni Tan tori Persepa.” ® 11 Nge Isiposet
a fokun niuokusiti Apner, iei mine esap tongeni
apasa och fos ngeni.

12 Twe, Apner a tinala chon kiin6 ren Tafit lon
Hepron o apasa, “I6 a nemeni ei fani? Sipwe
edni eu pwonen atipeeufengen, nge ngang Upwe
alisuk le aliwini ngonuk aramasen Israel mein-
isin.” 13 Tafit a lira, “Men Och, sipwe eéni eu
pwonen atipeeufengen. Nge eu chok Gia mochen
kopwe fori. Kopwe emwenato Mikal noiin Saul
we fefin, pun kosap tongeni kiina mesei, are kosap

% 3:10: 1.Sam 15.28

emwenato.” 14 Mirin, Tafit a tinala chon kiino
ren Isiposet ndiin Saul we mwén o apasa, “Kopwe
ngeniei pwilliei Mikal ia liwinietiu ipiikli intichen
ewe kukiin inis seni ekewe re Filistia fan itan pwe
Upwe pwiiliieni.,” # 15Iei mine Isiposet a titi Mikal
0 angei seni pwiuliian Paltiel ndiin Lais we mwaén.
16 Nge Paltiel a eti Mikal fan kechii won unusen
ewe al tori Pahurim. Mirin, Apner a lireni, “Kopwe
liwinla.” Iwe, a liwinla.

17 Iwe, Apner a churi ekewe souakomwen Is-
rael o Ureniir, “A fansoun langatam &mi mochen
pwe Tafit epwe dmi king. 18 Iei otun oupwele
apwontetd. Pun ewe Samol mi Lapalap a pwon
ngeni Tafit o apasa, ‘Ren nei chon angang Tafit
Upwe amanaua nei armasen Israel seni ekewe
chon Filistia, pwal seni chon oputeer meinisin.’ ”
19Twe, Apner a pwal kapas ngeni chon ewe ainan-
gen Peniamin. Mirin a feila ren Tafit lon Hepron,
pwe epwe Ureni meinisin mine chon Israel me
unusen chon ewe ainangen Peniamin ra tipeeu
won pwe repwe fori.

20 Twe, lupwen Apner me riie mwdn ra feito
ren Tafit lon Hepron, Tafit a fori eu kametip fan
iter. 21 Miirin, Apner a iireni Tafit, “Upwe feila o
achufengeni aramasen Israel meinisin redm, en
ai samol me ai king, pwe repwe fori eu pwo-
nen atipeeu ngonuk, pwe kopwe nemeni meinisin
ukukin mochenin letipom!” Miirin, Tafit a tinala
Apner pwe epwe feila fan kinamwe.

Joap a niela Apner
3.22-39

% 3:14: 1.Sam 18.27

22 Twe, lon ewe otun noilin Tafit kewe aramas
me Joap ra liwinto seni ar kit liaper o uwato
chomong liaper. Nge Apner esap chiien nom ren
Tafit lon Hepron, pun Tafit a fen tinala pwe a
feila fan kinamwe. 23 Lupwen Joap me unusen
ewe mwichen sounfiu mi eti ra feito, eman a asile
ngeni Joap pwe Apner noiin Ner we mwaén a feito
ren king Tafit, nge ewe king a afeilai fan kinamwe.
24 Miirin, Joap a feila ren ewe king o iira, “Met ka
fori? Nengeni, Apner a feito reém. Pwota ka mwiit
ngeni pwe a liwinla? 25 Ka silei pwe Apner ndiin
Ner we mwaén a feito pwe epwe atupuk, epwe pwal

lciux%\(asacha mwokutikitum o silei meinisin mine
a tori.”

26 Lupwen Joap a towu seni fan mesen Tafit,
a tinala chon kind mirin Apner. Iwe, ra ali-
winisefélieto Apner seni ewe chontttu lon Sira.
Nge Tafit esap silei usun. 27 Iwe, lupwen Apner
a liwiniti Hepron, Joap a emwenala ngeni ewe
asamalap pwe epwe ita fos ngeni le monomon.
Ikenan a posu luken Apner pwe a madla, pokiten
Apner a niela Asael pwin we. 28 Nge lupwen Tafit
a rong ei pworaus me mirin, a Ura, “Ngang me
chon mwiii aisap fokun tipis tori feilfeilachok me
fan mesen ewe Samol mi Lapalap pokiten malan
Apner nolin Ner we mwén. 29 Liwinin ei tipis
epwe nom won Joap me chon leimwen saman
meinisin. Amwo epwe wor lein mwirimwirin
Joap mi towu seni inisir chdni mi limengau, ika
aramas mi rupun pwotir, ika aramas mi Olreer,
ika aramas mi mala lon maun, ika aramas mi
tltilingorfetal ener.” 30Iwe, Joap me Apisai pwin we
ra nimanauei Apner, pokiten Apner a niela Asael

pwiir we me lon ewe maun lon Kipeon.

31 Mirin, Tafit a iireni Joap me ekewe aramas
meinisin mi eti, “Oupwe kamwei ufemi, oupwe
ufouf uf seni tuk o kechteiti Apner.” Nge ewe king
Tafit a tapwela miirin ewe pwor ewe somi a nom
lon. 32Iwe, ra peiaseni Apner lon Hepron, nge ewe
king a lelidbmong le kecht intkin peiasen Apner.
Pwal aramas meinisin ra kechii. 33 King Tafit a
eani ei kolun kechu,

“Pwota Apner a mala usun eman aramasangau a
mala?

34Poum resap ririfengen,

nge pechedm resap fotek.

Usun eman a turula mwen chon f6foringau, iei
usun ka turula.”

Iwe, aramas meinisin ra kechieitisefdli Apner.

35 Miirin, ekewe aramas meinisin ra feito ren
Tafit pwe repwe pesei pwe epwe mongo, lupwen
a chuien ran. Nge Tafit a pwon fan akapel o apasa,
“Kot epwe nieila, ika tia mongdé mwen akkar
esamwo tuputiu.” 36 Iwe, ekewe aramas meinisin
ra kiina ei lapalap o pwapwa ngeni, pwal mettoch
meinisin mine ewe king a fori ekewe aramas ra
pwapwa ngeni. 37 Lon ewe rdnin aramas mein-
isin lon Israel ra weweiti, pwe esap letipen ewe
king pwe Apner noin Ner we mwéan epwe maéla.
38 Miirin, ewe king a iireni nolin kewe aramas, “Ifa
usun, oua silei pwe eman samol ika eman mi lap
a mala lon Israel ikenai? 39 Inamwo ika ia eman
king mi kepit, nge iia chk apwangapwang ikenai.
NOUn Seruia kei mwén ra kon pochokil mwei. Ewe
Samol mi Lapalap epwe liwini ngeni ewe chon
foforingau tkikiin an foforingau.”

4

Isiposet a ninnila
4.1-12

1 Iwe, lupwen Isiposet ndiin Saul we mwén a
rong pwe Apner a mdala me lon Hepron, esap
chilen wor an apilukulik, nge chon Israel meinisin
ra riko. 2 A wor ruoman mwdn ren Isiposet, ir
meilapen ewe mwichen sounfiu mi kiitta liaper,
iten eman Paana, iten pwal ewe eman Rekap.
Atekei néiin Rimon mwén ewe re Peniamin seni
Perot. Iwe, Perot a nom lon kinikinin ewe fanu
Peniamin. 3 Pun ekewe poputdn aramasen Perot
ra sula Kitaim o chon siamu ikenan tori ikenai.

4Iwe, Jonatan noiin Saul we mwén a wor eman
nolin mwén mi ter pechen itan Mefiposet. Atei a
ier limu, lupwen ewe pworaus usun an Saul me
Jonatan mala a feito seni Jesreel. Iwe, ewe chon
timwlnu ewe at a eki o silla fan. Nge lupwen a
miuttir le st fan, ewe dt a turutiu pwe a mwen. #

5 Iwe, Rekap me Paana ra feila o tori imwen
Isiposet, lupwen a asos0 leoloas otun pwichikaren
akkar. 6 Ra tolong lukalapen ewe imw ita repwe
angang wiich, nge ra posu luken Isiposet o siila.
71ei usun mine a fis: Lupwen ar tolong lon ewe
imw, Isiposet a mOur won an peet lon an rum.
Iwe, ra posu o niela Isiposet, ra pwal pokiela tian.
Mlirin ra angei mokuran o feila lon ewe lemolun
Jortan lon unusen ewe pwin. 8 Iwe, ra uwala
mokiiren Isiposet ren Tafit lon Hepron o treni, “Iei
mokiren Isiposet nolin Saul we mwdan ewe chon
oputom mi elliapok o mochen niikela. Ikenai ewe

% 4:4: 2.Sam 9.3

Samol mi Lapalap a ngeni Saul me mwirimwirin
kana chappen ar f6f6r ngonuk, en &m samol me am
king.” 9 Nge Tafit a paltieni Rekap me Paana pwin
we, “Mwo manauen ewe Samol mi Lapalap mi
amanauaei seni lon ai weires meinisin, 19 lupwen
eman a feito rei lon Siklak o Ureniei pwe Saul a
mala, a ekieki pwe a asileto rei eu pworaus mi
murina. Nge ngang Ua turufi o niela. Iei ewe
liwin Ua ngeni fén iten an uwato ewe pworaus.
« 11 Nge epwe fen ifa usun, lupwen aramas
mi ngau ra niela eman mwdn mi pwiing me lon
pusin imwan, lupwen an moir won an peet? Iei
upwe ngenikemi chappen dmi nimanauei Isiposet
0 drikemiila seni won fantifan.” 12 Mirin, Tafit a
allik ngeni nolin kewe sounfiu pwe repwe niela
Rekap me Paana. Iwe, ra nirela, ra pokuela pour
me pecher o aitiueretd tnikin ewe nomun Hep-
ron. Nge ra angei mokiiren Isiposet o peiaseni lon
peiasen Apner lon Hepron.

S

Tafit a seikitd kingen Israel
5.1-5
(1.Kron 11.1-9; 14.1-7)

1 Mirin, chon ekewe ainangen Israel meinisin
ra feito ren Tafit lon Hepron o Ureni, “Nengeni,
dm chaom me fitukom. 2 Lon ekewe fansoun lom,
lupwen Saul a chiien nemenikem, en ewe ka fen

emweni ewe mwichen sounfiun Israel lon maun.
Iwe, ewe Samol mi Lapalap a pwal urenuk, ‘En

kopwe chon masen nei aramasen Israel, kopwe
pwal ar king.’” 3 Lupwen ekewe souakomwen

% 4:10: 2.Sam 1.1-16

Israel ra feito ren ewe king Tafit lon Hepron,
Tafit a edni eu pwonen atipeeu ngeniir fan mesen
ewe Samol mi Lapalap lon Hepron. Iwe, ra epiti
Tafit pwe epwe kingen Israel. 4 Tafit a ierini
ilik, lupwen a tolong lon wisan wisen king, nge a
nemenem lon utikikin faik ier. 5 Iwe, Tafit a ne-
meni Juta lon tikiikiin fisu ier me wonu maram me
lon Hepron, nge a nemeni unusen Israel me Juta
lon tikiiklin ilik me Uliingat ier me lon Jerusalem. =

Tafit a liapeni Sion

5.6-10

6 Twe, Tafit me nolin kewe mwin ra feila
Jerusalem pwe repwe maun ngeni ekewe chon
Jepus, ir chon wiliposun ewe fanii mi apasa ngeni
Tafit, “Kosap fokun tolong ikei, pun ekewe mwo
mimesechun me ekewe mi mwen repwe pineek.”
Ra ekieki pwe Tafit esap tongeni tolong lon. *
7 Nge Tafit a liapeni ewe leni mi pochokil itan
Sion, iei mine a iteni telinimwen Tafit. 8 Iwe, lon
ena ranin Tafit a lira, “I6 a mochen niela ekewe
chon Jepus epwe t6td me lon ewe alen koluk fan
pwil o maun ngeni ekewe mi mwen me ekewe
mi mesechun, chokewe ngang tia oputeer.” Iei
mine a fis ei fos, “Ewe mi mesechun me ewe
mi mwen resap tolong lon ewe imw.” 9 Miirin,
Tafit a imweimw lon ewe leni mi pochoktl o aita
ngeni telinimwen Tafit. Iwe, a aletd ewe telin-
imw pwelin untikiin ewe leni popuetd seni ewe
leni mi amasou peliétiuen ewe pal. 10 Nge Tafit
a popdchokiilela, pun Kot ewe Samol mi Unusen
Manaman a eti.

% 5:5: 1.King2.11;1.Kron 3.4;29.27 * 5:6: Jos15.63; Souk 1.21

Hairam a tipeeu ngeni Tafit
5.11-12 . _ .
11Iwe, Hairam kingen Tirus a tinala chon kiin6

ren Tafit, a pwal tinala ira setar, taikii me chon
ses fau. Iwe, ra aletd eu imw fan iten Tafit. 12 Iei
mine Tafit a mefi pwe ewe Samol mi Lapalap a
anukucharalon wisan wisen kinglon Israel, a pwal
afefeitdi mwin fan iten noiin aramasen Israel.

Notin Tafit kewe mi uputiu me lon Jerusalem
5.13-16
13 Miirin 4n Tafit feito seni Hepron, a angei pwal

ekoch ultpwiliian me pwilian lon Jerusalem.
Iwe, a pwal wor notn Tafit &t me nengin mi uputiu
ngeni. 14 Iwe, ikkei iten noln kewe mi uputiu
ngeni me lon Jerusalem: Samua, Sopap, Natan,
Salomon, 15 Ipar, Elisua, Nefek, Jafia, 16 Elisama,
Eliata me Elifelet.

Tafit a akufu ekewe chon Filistia
5.17-25
(1.Kron 14.8-17)
17Twe, lupwen ekewe chon Filistia ra rong pwe
Tafit a seikita kingen Israel, néiir kewe sounfiu ra
feila pwe repwe aoi Tafit. Nge lupwen Tafit arong
usun, a feitiu ngeni ewe leni mi pochokil. 18 Iwe,

ekewe chon Filistia ra feito o chonifetalei lon ewe
lemolun Refaim. 19 Nge Tafit a aisini ewe Samol

mi Lapalap, “Ifa usun, upwe feila maun ngeni
ekewe chon Filistia? Ifa usun, kopwe awinnaei?”
Iwe, ewe Samol mi Lapalap a uireni Tafit, “Kopwe
feila maun, pun ngang tipwe fokun awinnok pwe
kopwe akufu ekewe chon Filistia.” 20 Iei mine
Tafit a feila Paal-perasim o akufu ekewe chon
Filistia me ikenan. Iwe, Tafit a apasa, “Ewe Samol

mi Lapalap a kititalong ekewe tettelin sounfiu mi
oputaei usun puun eu chanpupu a pwangenalong

ewe fani Unikin.” Iei mine ewe leni a iteni Paal-
perasim. 21 Iwe, lupwen ekewe chon Filistia ra

sU, ra likitala n6ir kewe uluulun aniimwal ikenan,
nge Tafit me n6iin kewe mwén ra uweerela.

22 M{rin, ekewe chon Filistia ra pwal feitoseféal
o chonifetalei lon ewe lemolun Refaim. 23 Nge
lupwen Tafit a aisini ewe Samol mi Lapalap usun
mine epwe fori, i a Uireni, “Kosap fetal wenewen
ngeniir, nge kopwe pwelila likisoklirir o maun
ngeniir seni akawenewenen ekewe ird pwokus.
24 Twe, lupwen kopwe rongorong mwaataaten
peche letilin ekewe ird pwokus, lon ena otun
kopwe popuetd le maun ngeniir. Pun ngang ewe
Samol mi Lapalap tipwe akomwola mwom, pwe
Upwe niela ekewe sounfiun Filistia.” 25 Iwe, Tafit
a fori usun mine ewe Samol mi Lapalap a allik
ngeni o niela ekewe chon Filistia seni Kepa tori
Keser.

6

Tafit a aliwinisefili ewe pworofel

6.1-11

(1.Kron13.1-14; 15.25-16.6,43)

1Twe, Tafit a achufengenisefili ekewe re Israel

meinisin mi kefil tikiikir ilik ngeréi. 2 Mirin,
Tafit me ekei aramas meinisin ra feila Pala lon
Juta, pwe repwe angei seni ikenan dn Kot we
pworofel miiteniiten ewe Samol mi Unusen Man-
aman, ewe mi mot won an lenien motun king
asen ekewe Kkerop mi nom won ewe pworofel.

% 3 Jwe, ra angei dn Kot we pworofel me lon
imwen Apinatap mi nom won ewe chuk, o anomu
won efoch minefon woken. Nge Usa me Ahio
noin Apinatap kewe mwén ra wisen uwei ewe
minefén woken, * 4ia 4n Kot we pworofel a nom
ie. Iwe, Ahio a feila mwen ewe pworofel. 5> Nge
Tafit me chon Israel meinisin ra pworuk fan ar
pOchokil me fdn mesen ewe Samol mi Lapalap ren
kol me tikin tikilele me kitar, pwal ren sokopaten
pisekin kaktai. 6 Iwe, lupwen ra tori &n Nakon
lenien wichiwich umwun wiich, Usa a aitewu
poln 0 amwochi én Kot we pworofel, pun ekewe
atemwdanin kow ra chepetek. 7 Nge ewe Samol mi
Lapalap a song ngeni Usa o niela me ikenan, pun a
aitiewu poliin o amwochii ewe pworofel. Iwe, Usaa
malaikenan linlikiin 4n Kot we pworofel. 8Iei mine
ewe leni a iteni Peres-usa * tori ikenai. Miirin, Tafit
a riafod, pokiten ewe Samol mi Lapalap a niela

Usa. 9 Lon ewe rénin Tafit a niuokusiti ewe Samol
mi Lapalap o apasa, “Ifa usun, dn ewe Samol

mi Lapalap we pworofel epwe tongeni nom rei?”
10 Tei mine Tafit esap mochen angei &n ewe Samol
mi Lapalap we pworofel pwe epwe uwalong lon
Jerusalem. Nge a uwala ngeni imwen Opet-etom
ewe re Kit. 11 Iwe, dn ewe Samol mi Lapalap we
pworofel a nonom lon imwen Opet-etom ewe re
Kit lon tikiiklin tiliingat maram. Nge ewe Samol mi
Lapalap a afeiochii Opet-etom me chon leimwan
meinisin.

% 6:2: Eks25.22 ¥ 6:3: 1.Sam7.1-2 * 6:8: Peres-usa wewen
Usa a kiina apwiing ¥ 6:11: 1.Kron 26.4-5

Tafit a uwala ewe pworofel Jerusalem
6.12-23

12 Twe, eman a asile ngeni ewe king Tafit, “Ewe
Samol mi Lapalap a afeidchii chon leimwen Opet-
etom me meinisin mine a edni, pokiten dn Kot we
pworofel a nom ren.” Iei mine Tafit a feila, a
uwei dn Kot we pworofel seni imwen Opet-etom
o uwala ngeni Jerusalem fdn pwapwa. 13 Nge
lupwen ekewe mwéan mi eki dn ewe Samol mi
Lapalap we pworofel ra aipwala woneipw, Tafit a

Olrela 0 edni asor eman dtemwénin kow me eman
nienifén kow mikitinup. 14Iwe, Tafita pworuk fan

mesen ewe Samol mi Lapalap fan an pochokul, nge
a ufouf echo uf mi pwechepwech itan efot. 15Iei

usun Tafit me chon Israel meinisin ra uwala 4n
ewe Samol mi Lapalap we pworofel fan mweireir

me tikin rappwa.

16 Twe, lupwen ra mwaérelong dn ewe Samol mi
Lapalap we pworofel lon Jerusalem, Mikal notin

Saul we fefin a newu seni ewe asammwacho o
kiina ewe king Tafit pwe a mwetemwet o pworuk

fan mesen ewe Samol mi Lapalap. Iwe, a tu-
runufasei Tafit lon lelukan. 17 Iwe, ra uwato an
ewe Samol mi Lapalap we pworofel o uwalong
lon ewe imw mangaku Tafit a atietd fan iten ewe
pworofel. Mirin, Tafit a edni asoren kek me
asoren kinamwe ngeni ewe Samol mi Lapalap.
18 Lupwen Tafit a wes le edni ekewe asoren kek
me asoren kinamwe, a afeiochi ekewe aramas fan
iten ewe Samol mi Unusen Manaman. 19 Iwe, a
aineti efoch pilawa, eu Kkinikinin fituk me echo
nokop seni foiin wain mi apwas ngeni eman me
eman mwdn me fefin me lein ewe mwicheichen



2.SAMUEL 6:20 XX 2.SAMUEL 7:3

aramasen Israel. Mirin, ekewe aramas meinisin
ra liwiniti en me imwan.
0 Lupwen Tafit a liwiniti imwan pwe epwe

afeiochi chon an famili, Mikal n6iin Saul we fefin
a towu pwe epwe churi. Iwe, a ura, “Mwa met,
ewe kingen Israel a pusin aitdchii ikenai. A pusin
aselelai ikenai me fan mesen ekewe chon angang
fefin n6lin n6tin kewe néltiwis, usun eman mi akko-
chofésa a sawemang le plsin aselelai.” # 21 Miirin,
Tafit a tireni Mikal, “Ngang tia pworuk fan mesen
ewe Samol mi Lapalap mi filiei mwen semom
pwal mwen chon leimwan meinisin, pwe epwe
seikieitd samolun chon Israel ngiin ewe Samol mi
Lapalap aramas. Iei mine iipwe pworuk fan mesen
ewe Samol mi Lapalap. 22 Upwe atekisonaei lap

seni ei. Upwe itengau me redm, nge ren ekewe
fopwiil ka kapas usur tipwe iteliéch rer.” 23 Iwe,
Mikal noiin Saul we fefin a rit tori ranin an mala.

7

An Kot pwon ngeni Tafit

7.1-29

(1.Kron 17.1-27)

1Twe, lupwen ewe king Tafit a nom lon imwan,

nge ewe Samol mi Lapalap a asosou seni chon
oputan meinisin mi nom tiniikiin, 2 ewe king a
ureni ewe soufos Natan, “Nengeni, la nom lon
eu imw mi for seni ewe ird setar, nge dn Kot we
pworofel a ch6k nomlon euimw mangaku.” 3Iwe,
Natan a tireni ewe king, “Kopwe fori meinisin mine
ka ekiekilon lelukom, pun ewe Samol mi Lapalap
a etuk.”

% 6:20: 1.Kron 16.43

4 Nge lon ewe chok pwinin ewe Samol mi La-
palap a kapas ngeni Natan, 5> “Kopwe feila o
ureni nei chon angang Tafit, pwe iei aloi ngang
ewe Samol mi Lapalap: Kosap atetd eu imwen-
fel fan itei pwe Ulpwe nom lon. 6 Pun tsap

nom lon eu imwenfel seni ewe réinin lla emwe-
nawu ekewe aramasen Israel seni Isip tori ikenai.

Nge Ua chok saifetal fan eu imw mangaku pwe
imwei. 7 Lon ekewe leni meinisin ia Ua saifetal
ie me ekewe chon Israel meinisin tisamwo aisini
eman lein ekewe souemwenin Israel, chokewe
Ua awiseer pwe repwe chon masen nei aramas,
‘Pwota ousap atietd eu imwenfel seni ird setar fan
itei?? 8 Iei mine kopwe tlreni nei chon angang
Tafit, pwe iei aloi ngang ewe Samol mi Unusen
Manaman: Ua angeek seni om tiimwiinii sip lemél
pwe kopwe samolun nei aramasen Israel. 9 Ua
etuk ekis meinisin ia ka feila ie, tia pwal drala
chon oputom meinisin me mwom. Upwe aitdchii
itom usun chok itetidchiin iten ekewe meilap won
fantifan. 10 Iwe, tipwe filitd eu leni féan iten nei ara-
masen Israel, tipwe fotukiretiu ikenan pwe repwe
nonom lon pusin lenier, nge esap wor eman epwe
chilen osukosukeer. Iwe, ekewe aramasangau
resap chiien ariafoliiiir usun ra ariafoitir me lom,
11 ]on ewe fansoun Ua seikdtd soukapwiing won
nei aramasen Israel. Iwe, Upwe timwlnuk seni
chon oputom meinisin. Ngang ewe Samol mi
Lapalap ua pwal asile ngonuk pwe tipwe awora
mwirimwirum. 12Iwe, lupwen rénin manauom
repwe michtla o kopwe peias ren om kewe lewo,
Upwe seikdtd eman noum mwdn pwe epwe King,

lipwe pwal aniikiichara mwiin. * 13 Atewe epwe
aletd eu imw fén itei, nge ngang lipwe anukiichara
an nemenem lon mwin tori feilfeilachok. 14 Iwe,
ngang lipwe saman, nge i epwe nei. Lupwen epwe
foforingau, Upwe emiriti ren wokun aramas, tipwe
pwal wichi usun eman sam a wichi néiin. * 15 Nge
Usap angei seni ai tong ellet, usun la angei seni
Saul, dtewe Uia poiitala me mwom. 16 Iwe, lipwe
afisi mwirimwirum, nge mwum me om nemenem
epwe niikichar me fan mesei tori feilfeilachok.” #
17Twe, Natan a apworausa ngeni Tafit tikiiklin ekei
kapas meinisin ewe Samol mi Lapalap a pwari
ngeni.

18 Miirin, ewe king Tafit a tolonglon ewe imwen-
fel seni mangaku, a mot fan mesen ewe Samol
mi Lapalap o iotek, “Ngang i0, ai Kot Samol mi
Lapalap, nge i0 mwirimwiri pwe ka emwenieito
tori ei atikiikiin? 19Nge ei mettoch a chok kiikiin me
redm, ai Kot Samol mi Lapalap. Ka pwal pwon fan
iten mwirimwiri ngang noum chon angang lon
kan fansoun mwach. Ifa usun, iei usun pwingin
om fofor ngeni aramas, ai Kot Samol mi Lapalap?
20 Pwal met ngang lpwe chiien apasa ngonuk?
Pun en ka sileei ngang noum chon angang, ai
Kot Samol mi Lapalap. 21 En ka fori ekei fofor
mi lapalap pokiten ka pwon, pwal pokiten iei
mocheninletipom, pwe ngang noum chon angang
Upwe silei. 22 Ka men fokun manaman, ai Kot
Samol mi lapalap. Esap wor eman Kot usun en,
esap pwal wor eman Kot Unlkum. Iei usun mine

% 7:12:  Kolf 89.3-4; 132.11; Joh 7.42; Fof 2.30 % 7:14:  Kolf
89.26-27; 2.Kor 6.18; Ipr 1.5 ¥ 7:16: Kolf 89.36-37

am aia silei. 23 Ifa usun, mi wor aramasen eu
mwu won faniifan ra wewe ngeni noum aramasen
Israel? Ka amanaueer pwe repwe noum aramas.
Ka alinga itom o fori fo6for mi lapalap o eniweniw

ren om astiela chon ekewe mwi me ar kewe kot
me mwen noum aramas, chokewe ka amanaueer

seni Isip. @ 24Iwe, ka fildtd ekewe aramasen
Israel, pwe repwe noum tori feilfeilachok. Nge
en, ai Samol mi Lapalap, ka wiliti ar Kot. 25 Iei
ai Samol mi Lapalap kopwe apwoOnteta tori feil-
feilachok ewe pwon ka eani ngeniei ngang noum
chon angang, pwal ngeni mwirimwiri, o fori usun
mine ka pwonei. 26 Iwe, itom epwe fokun itetekia
tori feilfeilachok. Mirin, aramas repwe apasa,

‘Ewe Samol m1 Unusen Manaman i Koten Israel.’
Nge mwirimwiri ngang noum chon angangrepwe

nonomola me fin mesom. 27 Pun en, ai Samol
mi Unusen Manaman Koten Israel, ka pwarata
ngeniei ngang noum chon angang ekei kapas o
apasa pwe kopwe awora mwirimwiri, pwe repwe
king. Iei popun ngang Ua tongeni edni ei iotek
ngonuk. 28 Ai Kot Samol mi Lapalap, en Kot, om
kapasralet. En ka pwonei ekei mettoch mi mirina
ngeniei ngang noum chon angang. 29 Iei mine
kose mochen kopwe afeiochii mwirimwiri ngang
noum chon angang, pwe repwe nonomola me fan
mesom tori feilfeilachok. Pun en, ai Samol mi
Lapalap, ka kapas, nge mwirimwiri kewe ngang
noum chon angang repwe feidoch redm tori feil-
feilachok.
8

% 7:23: Tut4.34

Tafit a awattela mwiin
8.1-14
(1.Kron18.1-17)

1Iwe, miirin ekoch fansoun Tafit a maun ngeni
ekewe chon Filistia, a akufuur o atolongeer fan
nemenian. A angei Metek-ama seni fan nemenien
ekewe chon Filistia.

2 Tafit a pwal akufu chon Moap. A akonerela
won pwil lon tettelir o atikii ngeniir och aukik.
Iwe, ekewe aramas mi kuur ruu kinikinin ewe
aukuk a nirela, nge 16 a kiiw ewe aulingatin kinikin
aamanaua. Iei usun ekewe chon Moap ra nom fan
nemenien Tafit o takises ngeni.

3 Miirin, Tafit a pwal akufu Hatateser notlin Re-
hop we mwéan ewe kingen Sopa, lupwen atewe
a feila pwe epwe aworasefdli an nemenem won
ewe fani arun ewe chanpupu Oifrat. 4 Tafit a lia-
peni seni Hatateser Uikiikiin engerdu fiptiki chon
wawa oris me riie ngerou sounfiu mi fetal. A
pwal poku selin pechen ekewe oris meinisin mi
nukunuk woken, nge a likiti ekoch oris fan iten
ukukin iptiki woken. 5 Iwe, lupwen ekewe soun-
fiun Siria seni Tamaskus ra feito pwe repwe alisi
Hatateser, Tafit a maun ngeniir o niela tikiiklin riie
me ruu ngerdud me leir. 6 Miirin, Tafit a anomu

mwichen sounfiu lon Siria. Ekewe chon Siria ra
nom fan nemenien Tafit o takises ngeni. Iwe, ewe

Samol mi Lapalap a awinna Tafit ekis meinisin
ia a feila ie. 7 Tafit a angei o uweela Jerusalem

ekewe tittin maun senl kolt noun Hatateser kewe
meilap ra uwei. & Ewe king Tafit a pwal angei

chomong piras seni Peta me Perotai ekewe telin-
imwen Hatateser.

9 Iwe, lupwen Toi ewe kingen Hamat a rong
pwe Tafit a akufu n6lin Hatateser kewe mwichen
sounfiu meinisin, 19a tinala néiin we mwén Joram
ren ewe king Tafit, pwe epwe uwei an kapong
ngeni o edni kapasen etiwetiw ngeni pokiten an

akufu Hatateser lon maun. Pun Hatateser a maun
ngeni Toi fdn chomong. Joram a pwal uwala lifang

ren Tafit pisek seni silifer, kolt me piras. 11 Iwe,
ekei pisek ewe king Tafit a apini fan iten ewe
Samol mi Lapalap o achu ngeni ewe silifer me kolt
a fen apini, pun liapan seni ekewe mwi meinisin
a atolongeer fin nemenian. 12 A apini mine a
liapeni seni Etom, Moap, pwal seni ekewe chon
Amon, chon Filistia me Amalek, pwal liapan seni
Hatateser noiin Rehop we mwén ewe kingen Sopa.

13 Iwe, an Tafit itefoiila a wattela, lupwen a li-
winsefél seni an niela engol me walu ngerou chon

Etom lon ewe lemolun salt. ¢ 14 Tafit a anomu
mwichen sounfiu lemenen Etom, nge chon Etom

meinisin ra nom fan nemenien Tafit. Iwe, ewe
Samol mi Lapalap a awinna Tafit ekis meinisin ia
a feilaie.

Notin Tafit kewe meilap

8.15-18 . ) )
15Twe, Tafit a nemeni unusen Israel o fori mine a

Och o pwiing ngeni n6lin aramas meinisin. 16 Joap
noln Seruia we mwadn i1 meilapen ewe mwichen
sounfiu, nge Jehosafat notin Ahilut we mwén a
soumak. 17 Satok nolin Ahitup we mwéan me
Ahimelek n6lin Apiatar we mwan ra souasor, nge
Saraia a seketeri. 18 Penaia noiin Jehoiata we
mwaén i meilapen ekewe chon Cheret me chon

% 8:13: Kolf 60



2.SAMUEL 9:1 XXVi 2.SAMUEL 9:8

Pelet, ir chon timwiini ewe Kking, nge noun Tafit
kewe mwén ir ndiin ewe king chon 6trotr.

9

An Tafit kirikiroch ngeni Mefiposet
9.1-13

1Iwe, lon eu rin Tafit a ais, “Ifa usun, a wor
eman seni dn Saul famili mi chiien manau, pwe
upwe kirikirdch ngeni fan iten Jonatan?” = 2 Nge a
wor eman chon angang senilon dn Saul famili itan
Sipa, ra titi pwe epwe feito ren Tafit. Iwe, Tafit a
aisini, “En Sipa?” A palieni, “Ewer, ngang noum
chon angang.” 3 Mirin, ewe king a aisini, “Ifa
usun, esap wor eman seni dn Saul famili mi chiien
manau, pwe Upwe edni kirikirdoch ngeni, usun ua
fen pwon ngeni Kot.” Sipa a uireni ewe king, “Mi
wor eman ndun Jonatan mwén a chiien manau,
nge a ter pechen.” < 4Iwe, ewe king a aisini,
“Ia a nom ie?” Sipa a Ureni, “A nom lon imwen
Makir néiin Amiel we mwén lon Lotepar.” 5 Miirin,
ewe king Tafit a tinala chon kiind pwe repwe
emwenato Mefiposet senilon imwen Makir. 6Iwe,
lupwen Mefiposet ndlin Jonatan we mwén, nge
Jonatan noun Saul, a feito ren Tafit, a chapetiu
lepwiil 0 asamolu. Tafit a apasa, “Mefiposet.” Nge
i a Ureni, “Ngang noum chon angang.” 7 Mirin,
Tafit a ureni, “Kosap niuokus, pun ngang upwe
kirikir6ch ngonuk fén iten Jonatan semom we.
Ngang tpwe aliwini ngonuk ekewe fani meinisin
fanten Saul semelapom we, nge en kopwe mongo
seni ai chepel fansoun meinisin.” 8 Iwe, Mefiposet

% 9:1: 1.Sam 20.15-17 * 9:3: 2.Sam 4.4

a chapetiusefdl ngeni Tafit o lra, “Met alicheai
ngang noum chon angang, pwe kopwe Kirikirdch
ngeniei, nge ngang ua usun chdk eman kolak mi

mala.”
9 Miirin, ewe king a titi Sipa n6iin Saul we chon

angang o Ureni, “Meinisin mine dn Saul pwal mein-
isin mine dn chon an famili tia ngeni Mefiposet
ndiin om we samol. 10 Nge dmi me noum kewe
mwan pwal noum kewe chon angang oupwe fo-
tuki ewe fanu fan iten Mefiposet o uwato uan,
pwe epwe wor enen dn om we samol famili. Nge
Mefiposet epwe mongo seni ai chepel fansoun
meinisin.” Iwe, a wor engol me limman néiin Sipa
mwan, pwal rie chon angang. 11 Miirin, Sipa a
ureni ewe king, “Ngang noum chon angang tpwe
fori meinisin mine en ai samol me ai king ka alliik
ngeniei.” Iei mine Mefiposet a mongo seni an Tafit
chepel usun chok eman lein n6tn ewe king mwaén.
12 Awor eman noiin Mefiposet kiikiin dt itan Mika.
Iwe, chon an Sipa famili meinisin ra wiliti néin
Mefiposet chon angang. 13 Nge Mefiposet mi ma
pechen me ruofoch a imweimw lon Jerusalem o
mongo seni dn ewe king chepel fansoun meinisin.

10

Chon Amon me chon Siria ra kuf

10.1-19

(1.Kron 19.1-19)

1Ekoch fansoun miirin, Nahas ewe kingen chon

Amon a méla, nge Hanun ndiin we mwan a siwili
lon wisan wisen king. 2 Iwe, Tafit a iira, “Upwe
kirikiroch ngeni Hanun, usun Nahas saman we a
kirikiroch ngeniei.” Iei mine Tafit a tinala n6ln

chon kiing, pwe repwe aururu Hanun pokiten én
saman mala. Nge lupwen noun Tafit kewe chon
angang ra tori ewe fanien chon Amon, 3 ekewe
samolun chon Amon ra ureni Hanun ar we king,
“Ifa usun, ka ekieki pwe Tafit a tinato chon au-
ruruk pokiten an mochen asamolu semom? Ifa
usun, Tafit esap fen tinato néiin chon angang redém
pwe repwe ouwasacha ewe telinimw o operi, pun
repwe ataela?” 4Iei mine Hanun a turufi noétn
Tafit kewe chon angang, a raisolla epekin aliisen
eman me eman leir o pokuela tifer me won wilar.
Miirin a tinirela. > Lupwen ra asile ngeni Tafit ei
pworaus, a tinala chon kiind pwe repwe uwala
an pworaus ngeniir, pun ekewe mwan ra fokun
saw. Iei alon ewe king, “Oupwe chdk nonom lon
Jeriko tori aliisemi epwe pwiiksefdl. Miirin oupwap
liwinto.”

6 Iwe, lupwen ekewe chon Amon ra mefi pwe
Tafit a oput ir, ra titi 0 moni rile ngerdt sounfiu
mi fetal re Siria seni Peterehop me Sopa, ewe
kingen Maaka fiti engerdi mwan, pwal engol me
ruungerou re Top. 7 Lupwen Tafit a rong usun,
a tinala Joap me ewe mwichen sounfiu meinisin.
8 ITwe, ekewe re Amon ra feito o tettelila mwen
asamalapen tittin ar we telinimw Rapa. Nge
ekewe re Siria seni Sopa me Rehop me ekewe re
Top pwal Maaka ra imwtila o tettelila lon ewe fanu
mi amassawa.

9 Iwe, lupwen Joap a kiina pwe ekewe sounfiu
ra sousou me mwan me liikisoklrin, a fili ekoch
mwadn mi pwora seni meinisin me lon Israel o
atetteliir pwe repwe maun ngeni ekewe soun-
fiun Siria. 10 Nge ekewe lusun noéiin sounfiu a



2.SAMUEL 10:11 XXix 2.SAMUEL 10:19

atolongeer fin nemenien Apisai pwin we. Iwe,
Apisai a atetteliir pwe repwe maun ngeni ekewe
sounfiun Amon. 11Joap a lireni Apisai, “Are ekewe
re Siria ra kon pOchokil ngeniei, ina otun kopwe
alisiei. Nge are ekewe re Amon ra kon pdchokiil
ngonuk, ina otun Upwe feila o alisuk. 12 Kopwe
tipepwora. Sipwe tipen mwdan fan iten nodtch
aramas, pwal fan iten ekewe telinimwen ach we
Kot. Nge ewe Samol mi Lapalap epwe fori mine a
och me ren.” 13 Miirin, Joap me nolin kewe sounfiu
ra kaneto o maun ngeni ekewe sounfiun Siria.
Iwe, ekewe sounfiun Siria ra sii me mwan. 14 Nge
lupwen ekewe sounfiun Amon ra kiina pwe ekewe
sounfiun Siria ra sii, pwal ir ra s me mwen Apisai
0 sillong lon ewe telinimw. Mirin, Joap a liwin
seni an maun ngeni ekewe sounfiun Amon o feito
Jerusalem.

15 Lupwen ekewe sounfiun Siria ra kiina pwe
ra kuf ren ekewe sounfiun Israel, ra achufen-
geniir meinisin. 16 Miirin, king Hatateser a titi o
korato ekewe sounfiun Siria mi nom Otiuen ewe
chanpupu Oifrat. Iwe, ra feito Hilam, nge Sopak
ewe meilapen noiin Hatateser mwichen sounfiu
a emweniir. 17 Lupwen ei pworaus a tori Tafit,
a achufengeni ekewe sounfiun Israel meinisin, a
feila pekilan ewe chanpupu Jortan o tori Helam.
Iwe, ekewe sounfiun Siria ra atettelirela o maun
ngeni Tafit. 18 Nge ekewe sounfiun Siria ra sii me
mwen ekewe sounfiun Israel. Iwe, Tafit me noiin
kewe sounfiu ra niela tkikin fupuki sounfiun
Siria mi wawa woken, pwal faik ngerdoi chon
wawa oris, ra pwal akinasa Sopak ewe meilapen
ar mwichen sounfiu pwe a mala ikenan. 19 Iwe,

lupwen ekewe king meinisin, ir mi nom fan ne-
menien Hatateser, ra kiina pwe ra kuf ren ekewe
sounfiun Israel, ra fori kinamwe ngeniir o ato-
longeer fan nemenier. Iei mine ekewe chon Siria

ra niuokus ren ar repwe chiien alisi ekewe chon
Amon.

Tafit me Patsipa
11-1-27 . . . ..
1 Iwe, eu ier miirin, lepoputidn fansoun leras,

lupwen ekewe king ra feila maun, Tafit a tinala
Joap fiti n6lin kewe meilap me ekewe sounfiun

Israel meinisin. Ra_akufu ekewe chon Amon o
pwelifeili Rapa fan pisekin maun. Nge Tafit a chok

nonom lon Jerusalem.
2Twe, afislon eu olopalan, lupwen Tafit a pwatéa

seni an lenien asoso o fetal won imwan imwen
king, a kiina seni won imwan eman fefin mi titu.

Nge ewe fefin a fokun liéch. 3 Mirin, Tafit a tini
eman pwe epwe ais usun ewe fefin. Iwe, eman
a Ureni, “Pwota, nge Patsipa nolin Eliam we fefin
pwiliien Uria ewe re Hit.” 4 Iei mine Tafit a tinala
chon kind pwe repwe angei Patsipa. Iwe, nem-
inewe a feito ren Tafit, nge Tafit a kon ren. Lon
ewe otun neminewe a kdrdn wes seni an limelim
seni an samaun fefin. Mirin, a liwiniti imwan.
5 Iwe, Patsipa a mefi pwe a pwopwo. A tinala
pworaus ren Tafit o Ureni, “Ngang tia pwopwo.”

6 Miirin, Tafit a tinala pworaus ren Joap o lra,
“Kopwe tinato rei Uria ewe re Hit.” Iei mine Joap
a tinala Uria ewe re Hit ren Tafit. 7 Iwe, lupwen

% 11:1: 1.Kron 20.1



2.SAMUEL 11:8 XxXxI1 2.SAMUEL 11:17

Uria a feito ren, Tafit a aisini usun Joap pwal usun
ekewe sounfiu, ika ra nonomdoch, a pwal ais usun
lapalapen ewe maun. 8 Mirin, Tafit a tireni Uria,
“Kopwe feila lon imwom o0 asts6 mwo ekis.” Nge
lupwen Uria a towu seni ewe imwen king, Tafit
a atapwala miirin eu lifang. 9 Nge Uria esap feila
lon imwan, pwe a chok annut leasamalapen ewe
imwen king fiti n6iin ewe king kewe chon angang
meinisin. 19 Lupwen ra Ureni Tafit pwe Uria esap
feila lon imwan, Tafit a aisini Uria, “Ifa usun,
kosap liwinto seni eu leni mi toau? Pwota kosap
feila lon imwom?” 11 Iwe, Uria a Ureni Tafit, “Ewe
pworofel pwal chon Israel me chon Juta ra nom
lonimw mangaku lon wirasen maun, nge ai samol
Joap me noum kewe meilap ra nom lon eu leni mi
asewewetd. Ifa usun ai tipwe feila lon imwei pwe
upwe mongo o un pwal kon ren pwiliei? Mwo
manauom, usap fori iei usun.” 12 Mirin, Tafit a
ureni Uria, “Kopwe nomotiu ikei ikenai, nge lesor
upwe tinukela.” Ieimine Uria anomlon Jerusalem
lon ewe rin tori sorotan. 13 Iwe, Tafit a korato
pwe epwe mongo ren o Un, a pwal asakaua. Nge
lon ewe kuniolun Uria esap pwal feila lon imwan,
pwe a kon lon kian fiti néiin ewe king kewe chon
angang.

14 Nge sorotdn ewe ran Tafit a makei echo
toropwe ngeni Joap o tini ngeni Uria. 15 Iwe, lon
ewe toropwe a makei, “Kopwe akomwa Uria me
mwen ewe ia ewe maun a kon pochokil ie. Mirin
kopwe kul seni pwe ekewe chon oputemi repwe
niela.” 16 Lupwen Joap a pwelifeili ewe telinimw
fan pisekin maun, a anomu Uria lon eu leni a silei
pwe ekewe adtepwora ra nom ie. 17 Iwe, sounfiun

ewe telinimw ra towu o maun ngeniJoap me ngiin
kewe sounfiu. Nge ekoch me lein n6lin Tafit kewe
sounfiu ra mala, pwal Uria ewe re Hit a mala.
18 Miirin, Joap a tinala eman chon kiin6 ren Tafit
pwe epwe apworausa ngeni meinisin usun mine
a fis lon ewe maun. 19 Iwe, a adlir0lira ewe chon
kiin0 o apasa, “Lupwen kopwe wes le apworausa
ngeni ewe king ekewe pworaus meinisin usun
ewe maun, 20 murin are a song o aisininuk, ‘Pwota
oua kan ngeni ewe telinimw le maun? Ousap silei
pwe repwe likapichitiu me won ewe tit? 2116 a
niela Apimelek notin Kition we mwan? Ifa usun,
sap eman fefin a aturatiu eu nif seni fau me won
ewe tit pwe a maéla lon Tepes? Pwota oua fokun
kan ngeni ewe tit?’ Are epwe aisinuk lon ei ititin,
kopwe apasa: Noum chon angang Uria ewe re Hit
a pwal méala.” #

22 Twe, ewe chon kiiné a feila o apworausa
ngeni Tafit meinisin mine Joap a tini ngeni pwe
epwe ura. 23 A Ureni Tafit, “Ekewe chon oputem
ra pochokuil senikem, ra towu pwe repwe maun
ngenikem lon ewe malamadl, nge dm aia tapw-
eriir pwe ra susefdliti asamalapen ewe telinimw.
24 Miirin, ekewe chon likapich ra likapichikem me
won ewe tit. Iwe, ekoch lein noum kewe sounfiu
ra méla, pwal noum chon angang Uria ewe re Hita
mala.” 25 Iwe, Tafit a lireni ewe chon kiin6, “Kopwe
Ureni Joap pwe esap aweiresi won ei mettoch,
pun méla a tongeni kiilw eman ika pwal eman lon
maun. Oupwe chok apdchokiila ewe maun ngeni
ewe telinimw o liapeni. Iei usun mine kopwe
apochokila ngeni leluken Joap.”

% 11:21: Souk 9.53

26 ITwe, lupwen Patsipa a rong pwe pwillan a
mala, a kechileiti pwiiliian we fdn ngiingtires. 27 Nge
lupwen ekewe ranin kechii ra wes, Tafit a titi
neminewe o emwenato lon imwan. Iwe, Tafit a
pwilleni, nge Patsipa a nolini eman at me won.
Nge ewe Samol mi Lapalap a oput ewe fofor Tafit

a fori.
12
Natan a apwiingti Tafit
12.1-25

1Twe, ewe Samol mi Lapalap a tinala ewe soufos
Natan ren Tafit. Atei a feito ren o tireni, “Mi wor
ruoman mwan lon eu telinimw, eman me leir a
pisekisek, nge eman a wolingau. * 2 Ewe mwén
mi pisekisek a wor chomong ndiin pwiin sip me
kow. 3 Nge ewe mwdn mi wilingau esap wor nolin
man, chilon chok eman apanen sip i a moni. Iwe,
a tutimwiinlii ewe apanen sip, pwe ra maripokuta
me pusin noln kewe semirit. Ewe apanen sip a
eti le mongo lon sepian o Un seni an kap, a pwal
annut won upwan, pun a usun chok nge noin
nengin. 4 Lon eu rédn a feito eman wasoéla ren
ewe mwdan mi pisekisek. Nge dtewe esap mochen
angei eman man seni nolin pwiin sip ika kow,
pwe epwe amolita enen ewe was0la mi feito ren.
Nge a angei ewe apanen sip noliin ewe mwéan mi
wolingau 0 amolata fan iten ewe wasola.” > Mirin,
Tafit a fokun song ren ewe mwdn mi pisekisek.
Iwe, a Ureni Natan, “Mwo manauen ewe Samol mi
Lapalap, ewe mwéan mi fori ei sokun fofor epwe
méla. 6 Epwe pwal liwini ewe apanen sip fan

riand, pun a fori ei sokun fofor, nge esap eéni
tong.”

7Iwe, Natan a Ureni Tafit, “En ewe mwaén. Iei
alon ewe Samol mi Lapalap ewe Koten Israel, ‘Ua
epituk pwe ka kingen Israel, tia pwal angasok seni
Saul. 8 Ua ngonuk chon leimwen Saul me pwiiliian
kewe, ua pwal atolonga fan nemeniom ekewe
chon Israel me chon Juta. Nge are ei esap mwo
naf, iipwe pwal apacha chomong feioch ngonuk.
9 Pwota ka aleasolap ngeni ai kewe kapas o fori
mine a ngau me fan mesei? Ka niela Uria ewe
ra Hit ren ketilas o angei pwiliian pwe kopwe
pwilieni. Ka niela ren néiin chon Amon ketilas.
10 Tei mine ewe feiengau ren ketilas esap chiien
ukitiu me lein mwirimwirum, pun ka aleasolap
ngeniei o angei pwiullden Uria we pwe pwuliiom.
11 Tei alon ewe Samol mi Lapalap, ‘Upwe awarato
om riafoli epwe pop seni pusin chon leimwom.
Upwe angei pwiililom kewe o ngeni eman mi kan
ngonuk, nge i epwe kon rer lepwipwdla. 12 En
ka fori ei fofor lemonomon, nge ngang uipwe fori
pwal eu fofor usun ei, epwe fis lepwapwéla me
fdn mesen chon Israel meinisin.’ ” ¢ 13 Iwe, Tafit
a ureni Natan, “Ua tipis ngeni ewe Samol mi La-
palap.” Nge Natan a ureni Tafit, “Ewe Samol mi
Lapalap a amusala om tipis. Kosap mala. 14 Nge
pokiten ei fofor ka awora popun an ekewe chon
oput ewe Samol mi Lapalap repwe turunufasei
1, iel mine ewe montiikol epwe upu ngonuk epwe

méla.” o
15 Mirin, Natan a liwiniti imwan. Nge ewe

Samol mi Lapalap a afeiengaua ewe montikol
pwiiliien Uria a noiini me won Tafit, pwe a fokun
samau. 16 Iwe, Tafit a tltiingor ngeni Kot fan iten
ewe montiikol pwe epwe chikarsefdl. A Ochlina
anan, a tolong lon rumwan o kon lepwiil iteiten
pwin. 17 ITwe, noin kewe noiiwis mi nom lon
imwan ra feito ren pwe repwe apwatdi seni
lepwiil, nge Tafit esap mochen, esap pwal etiir
le mong6. 18 Lon afisuen rdn ewe montkol a
mala. Nge nolun Tafit kewe ndlwis ra niuokus
ren ar repwe apworausa ngeni, pwe ewe monukol
a mala. Pun ra apasa, “Lupwen ewe montkol a
chiien manau, ese fen mochen atselingakich, lup-
wen sa kapas ngeni. Epwe fen ifan mwo iei ach
sipwe tongeni apasa ngeni, pwe ewe montkol a
mala? Eli epwe tongeni pisin afeiengaua.” 19 Nge
lupwen Tafit a kiina pwe nolin kewe nouwis ra
mwOngUnlnglnfengen, a mefi pwe ewe montkol a
mala. Iwe, Tafit a aisiniir, “Ifa usun, ewe montikol
a mala?” Nge ir ra Ureni, “Ewer, a méla.” 20 Mtirin,
Tafit a pwatd me lepwil, a tiitl o epiti, a pwal
siwili tfan. Iwe, a tolong lon imwen ewe Samol
mi Lapalap o fel ngeni. Mirin a liwinla lon
pusin imwan o ais anan mong0d. Nge lupwen ra
uwato ren, a mongo. 21 Miirin, néiin kewe notwis
ra aisini, “Met wewen om fori ei? Ka 0Ochilina
anom o kechi féan iten ewe moniikol, lupwen a
chiien manau. Nge lupwen ewe montkol a mala,
ka pwitd o mongd.” 22 Iwe, Tafit a tira, “Ua
Ochlina enei o kechti, lupwen ewe montikol a chiien
manau, pun Ua ekieki, ‘To a tongeni silei, ika ewe
Samol mi Lapalap epwe im0umOch ngeniei, pwe



2.SAMUEL 12:23 XXXVi 2.SAMUEL 12:31

ewe monlikol epwe manau?’ 23 Nge iei a méla,
pwota Upwe chiien 6chlina enei? Ifa usun, tUpwe
tongeni aliwinisefélieto pwe epwe manau? Ngang
upwe feila ren, nge i esap tongeni liwinto rei.”

24 Mirin, Tafit a aururu Patsipa pwiiliian we, a
feila ren o kon ren. Iwe, neminewe a pwopwo
0 ndlni eman &t, nge Tafit a aita ngeni Salomon.
Iwe, ewe Samol mi Lapalap a echeni ewe dt. 25 Iei
mine a tinala pworaus ren ewe soufos Natan pwe
epwe aita ngeni ewe it Jetitia *, pun ewe Samol mi
Lapalap a echeni.

Tafit a liapeni Rapa
12.26-31
(1.Kron 20.1-3)

26 Lon ei chok fansoun, Joap a maunei Rapa
samolun telinimwen chon Amon o liapeni dn ewe
king lenien koluk. 27 Iwe, Joap a tinala chon
kiin6 ren Tafit o apasa, “Ua maunei ewe telinimw
Rapa, nge ua fen liapeni kinikinin ewe lenien
koluk. 28 Tei kopwe achufengeni ekewe lusun
sounfiu, kopwe pwelifeili ewe telinimw o liapeni.
Pun ika ngang tpwe liapeni ewe telinimw, epwe
iteni itei.” 29 Iei mine Tafit a achufengeni ekewe
sounfiu meinisin o feila Rapa, a maunei o lia-
peni. 30 Tafit a angei mwaérin ar we king seni won
moklran, ikikin choun fik me limu paun kolt,
a pwal wor efou fau atichea won. Iwe, Tafit a
isetd ewe mwardmwar won mokiiran, a pwal uwala
chomong liapan seni ewe telinimw. 31 Iwe, Tafit

a uwala ekewe aramas mi nom lon ewe telinimw
0 angangeer fan ngerenger, fan turupas me kouk

seni machd. A pwal angangeer fan weires le fori
pilak. Ieiusun a fori ngeni chon ekewe telinimwen
Amon meinisin. Miirin, Tafit me n6iin kewe soun-
fiu meinisin ra liwiniti Jerusalem.

13

Amnon me Tamar
13.1-22 .
1Twe, a wor eman fefinen Apsalom no6tin Tafit

we mwan itan Tamar, a fokun lioch. A fis pwe
Amnon, pwal eman noin Tafit mwén, a sani ne-
minei. 2 Amnon a fokun riafoéld, pwe a samau
pokiten Tamar fefinan we. Pun Tamar eman
fopwill esamwo tori mwan, iei popun Amnon a
ekieki pwe esap fokun tufich an epwe ingeni.
3 Nge a wor eman chienen Amnon itan Jonatap
noun Simea mwén, nge Simea pwin Tafit. Iwe,
Jonatap eman mi fokun tipachemsola. 4 Jonatap
a Ureni Amnon, “En ndin king, pwota ka fokun
aiengau iteiten ran? Kose mochen tireniei met
popun.” Amnon a iireni, “Ua sani Tamar fefinen
Apsalom pwii we.” 5 Iwe, Jonatap a ureni, “Kopwe
konola won om peet o tipin asamauwuk. Nge
lupwen semom we epwe feito pwe epwe damwok,
kopwe treni, ‘Kopwe mwiit ngeni fefinei Tamar
pwe epwe feito o ngeniei enei mongo. Epwe
amolata enei me fan mesei pwe Upwe kiina, mirin
epwe plsin ngeniei pwe lipwe mongo.” ” 6 Iei mine
Amnon a konola o tipin asamauwu. Nge lupwen
ewe king a feito pwe epwe @dmwa, Amnon a Ureni,
“Kose mochen mwit ngeni fefinei Tamar epwe
feito pwe epwe fori ruachd nokop me fan mesei,
mirin epwe pusin ngeniei pwe tipwe mongo.”

7 Mirin, Tafit a titi Tamar me lon imwan o ureni,
“Kopwe feila lon imwen Amnon mongeom we 0
amola ngeni anan mongo.” & Iei mine Tamar a
feila lon imwen Amnon mongean we ewe ia a
konola ie. Iwe, a angei pilawa o aliwa, a pwal
fori nokop me fin mesan o furaineer. 9 Miirin
a angei ewe furaipan o alopwétiu masouan pwe
Amnon epwe mongo, nge Amnon esap mochen
mongo. Iwe, a apasa, “Ami meinisin oupwe towu
seniei.” Iei mine ra towu seni. 10 Miirin, Amnon a
ureni Tamar, “Kopwe uwato eneilon ewe rumwen
annut o pusin ngeniei pwe Upwe mongo.” Iwe,
Tamar a angei forian kewe nokop o uweerelong
ren Amnon mongean we lon ewe rumwen an-
nut. 11 Nge lupwen a ngeni ekewe mongo pwe
epwe mongo, Amnon a turufi neminewe o Ureni,
“Etto, Upwe kon redm.” 12 Nge Tamar a pdlieni,
“Apwi, mongeei, kosap arianiei, pun ei sokun
fofor esap 6ch an epwe fis lon Israel. Kosap fori
ngeniei ei sokun fo6fér mi anioput. 13 Iwe, ia
ngang upwe feila ie fdn ai sdw? Nge en kopwe
eman aramas mi anioput me lon Israel. Iei mine
Ua tungor ngonuk, kopwe kapas ngeni ewe King,
pun ua likiu pwe epwe mwiit ngonuk pwe sipwe
pwipwiilli.” 14 Nge Amnon esap mochen atiselinga
alon Tamar. Iwe, pokiten a pochokil seni nem-
inewe, a achomanauei o kon ren.

15 Miirin, Amnon a fokun oputangaua Tamar,
pwe an oput i a lap seni an sani me mwan. Iwe,
Amnon a Ureni neminewe, “Kopwe Utd o stla.”
16 Nge Tamar a Ureni, “Apwi, mongeei, pun om
tinieila a kon lap ngauan seni ewe fofor ka fori
ngeniei.” Nge Amnon esap mochen atselinga ne-

minewe. 17 A kori ewe aliial mi wisen tiitimwUlni
0 Ureni, “Kopwe astiela ei fefin seni fdn mesei o

lokunala ewe asam.” 18 Miirin, n6lin Amnon we
chon angang a asiiela neminewe o lokunala ewe
asam. Iwe, Tamar a ufouf echd uf mi lingdch,
pun ei sokun uf noln king fopwiil esamwo toriir
mwan ra ufouf me lom. 19Iwe, Tamar a tukotuketa
falangen ekkei won mokiiran o kamwei tifan mi
lingdch, a pwal pwoliiela mesan ren potlin o feila
nge kechu fan letidmong.

20 Lupwen Apsalom mongean we a kiina Tamar,
a aisini, “Ifa usun, Amnon mongeom we a fori
och f6for mi ngau ngonuk? Kosap ureni eman
och, fefinei, kosap ekieki usun lon lelukom, pun i
mongeom.” Iwe, Tamar a nonom lon imwen Ap-
salom mongean we lon an letipeta me akaleman.
21Twe, lupwen ewe king Tafit a rong ekei pworaus
meinisin, a fokun song. 22 Nge Apsalom esap
apasa och fos mi 6ch ika mi ngau ngeni Amnon,
pun a oput Amnon pokiten a achomanauei Tamar
fefinan we.

Apsalom a ngeni Amnon chappen an fofor o stila

13.23-39

23 Mirin ruu ier notin Apsalom kewe chon fichi
uldulen sip ra fichi tildiilen ndlin sip lon Paal-hasor
kiikiingeni Efraim. Iwe, Apsalom a korato noun
ewe king kewe mwin meinisin. 24 Apsalom a
pwal feito ren ewe king o lra, “Lon ei otun ra
fichi tiloiilen nei sip. Ua tiingor ngonuk pwe en
ai king me noum kewe nouwis oupwe feito o eti
ai ei kametip.” 25 Nge ewe king a lireni Apsalom,
“Apwi, nei, &m aisap feila meinisin, pwe aisap

aweiresuk.” Iwe, Apsalom a pesei Tafit, nge esap
feila, pwe a chok afeidchii. 26 Miirin, Apsalom a lira,
“Are kose mochen feila, Uia tiingor ngonuk kopwe
mwit ngeni Amnon pwii we pwe epwe etikem.”
Nge ewe king a aisini, “Pwota epwe etuk?” 27 Nge
Apsalom a chok pesei Tafit tori a mwiit ngeni
pwe Amnon me pwiin kewe meinisin repwe eti.
28 Miirin, Apsalom a alliik ngeni n6éiin kewe chon
angang, “Oupwe mamasa. Lupwen Amnon epwe
pwapwa ren an Un wain, lpwe Urenikemi pwe
oupwe awata o niela. Ousap niuokus. Pun ifa
usun, sap ngang ua allik ngenikemi? Oupwe
tipepwora o tipen mwén.” 29 Iei mine noln Ap-
salom kewe chon angang ra niela Amnon, usun
Apsalom a allik ngeniir. Miirin, néin ewe king

kewe mwién meinisin ra ttd, ra totd won en me
noun aas o sula.

30 Nge lupwen ra chiien nom won al, ewe
pworaus a tori Tafit, “Apsalom a niela noum
kewe mwén meinisin, sap eman me leir a chiien
manau.” 31 Miirin, ewe king a iitd, a kamwei
ufan o konola lepwil. Iwe, ndiin chon angang
meinisin mi nom Unukin ra pwal kamwei tufer.
32 Nge Jonatap ndiin Simea we mwén, nge Simea
pwin Tafit a lira, “Ai samol, kosap ekieki pwe ra
niela noum kewe mwén meinisin, nge Amnon

chok a méla. Pun seni ewe fansoun Amnon a
achomanauei fefinan Tamar, won mesen Apsa-

lom a fen pwératd an ekiekin niela pwin we. 33ei
mine, ai samol me ai king, kosap ekieki ei pworaus
lon lelukom pwe noum kewe mwéan meinisin ra
madla, pwe 1 Amnon chok a méla.”

34 Lon chok ei otun Apsalom a siila. Iwe, ewe

aliial mi mamas a netd o kiina pwe chomong ara-
mas ra feito seni ewe alen Horonaim lepekin ewe
chuk. Iwe, ewe chon mamas a feila o asile ngeni
ewe king ei pworaus. 35> Miirin, Jonatap a uireni ewe
king, “Nengeni, noum kewe mwan ra feito. Usun
mine ngang noum chon angang ia apasa, iei usun
a fis.” 36 Iwe, lon ewe chok otun Jonatap a wes
le kapas, n0lin ewe king kewe mwan ra feito, ra
puchorita o kechi, nge ewe king pwal noiin kewe
noluwis meinisin ra fokun kechiiangau.

37 Nge Apsalom a sii o feila ren Talmai notlin
Amihut we mwén ewe kingen Kesur. Iwe, Tafit

a kechiieiti Amnon noin we mwadn iteiten rin, @
38 Apsalom a nom Kesur lon tkiikiin tliingat ier.

39 Nge lupwen ewe king Tafit a chipela miirin an
Amnon mala, a fokun positi Apsalom.

14

Joap a akota dn Apsalom epwe liwinseftil
14.1-33
1Iwe, Joap noln Seruia we mwéan a mefi pwe

Tafit a positi Apsalom. 2 Mirin, a titila Tekoa
pwe eman fefin mi tipachem epwe feito seni
ikenan. Lupwen a war, Joap a ureni, “Kopwe
tipin lapalapeni lapalapen eman chon letipeta o
ufouf ufen chon letipeta. Kosap epituk noppuk,
nge kopwe pwomweni pwomwen eman fefin mi
letipeta chomong rén fan iten eman mi méla.
3 Miirin kopwe feila ren ewe king o kapas ngeni
usun mine upwe Urenuk.” Iwe, Joap a andindu
neminewe pworaus.

% 13:37: 2.Sam 3.3

4 Iwe, lupwen ewe fin Tekoa a tolong ren
ewe king, a chapetiu lepwil o asamolu. A {ra,
“Kopwe alisiei, ai king.” 5> Nge ewe king a aisini,
“Met om weires?” Neminewe a pélieni, “Os-
upwangei, ngang eman fefin mi lipichsefal, pun
pwiliei a méla. 6 Iwe, ngang noum chon an-
gang fefin mi wor ruoman nei mwén. Lon eu
ran ra aninifengen lemal, nge esap wor eman mi
amwoOchifeseniir. Iwe, ewe eman a awata ewe
eman o niela. 7 Nge iei chon ai famili meinisin
ra U ngeniei o apasa, ‘Kopwe mwiitawu dtewe mi
awata pwin, pwe dm aipwe niela pokiten a ni-
manauei pwin.” Are repwe fori ei, esap chiien wor
eman alemwiri. Repwe angeala ai amwichilan
apilukulik o fori pwe esap chiien wor iten pwiliei
ika mwirimwirin me won fantfan.”

8 Mirin, ewe king a Ureni ewe fefin, “Kopwe
liwinla lon imwom, nge ngang uUpwe alisuk lon
om na weires.” 9 Nge ewe fin Tekoa a Ureni ewe
king, “Ai samol me ai king, ewe tipis epwe nom
woi pwal won ai famili, nge en me om famili
ousap tipis.” 10 Ewe king a iira, “Are eman epwe
kapas p0Ochokil ngonuk, kopwe emwenato atewe
rei. Iwe, esap fokun chiien osukosukok.” 11 Mtirin,
neminewe a apasa, “Ua tongoreek, en ai king, pwe
kopwe apelu iten ewe Samol mi Lapalap om we
Kot, pwe ewe chon Kkiitta liwinin chan aramasan
esap chiien niela nei mwén pwe esap madla.” Iwe,
Tafit a apasa, “Mwo manauen ewe Samol mi La-
palap, sap mwo nge emet meten mokiren noum
mwan epwe morotiu lepwil.”

12 Miirin, ewe fefin a apasa, “Kose mochen
kopwe mwiit ngeniei ngang noum chon angang

fefin pwe lipwe apasa pwal eu kapas ngonuk, en
ai samol me ai king.” Tafit a lira, “Kopwe kapas.”
13 Twe, ewe fefin a apasa, “Nge pwota chok ka
akota ei sokun mettoch mi mwal ngeni ndtin Kot
aramas? Lupwen ka apasa ekei kapas, en ewe
king ka pusin atipisuk, pun kosap mwit ngeni
noum we ka asiiela pwe epwe liwinto. 14 Am
meinisin aipwe mala, aia chok wewe ngeni koluk
mi nitiu won pwiil, ese wor eman a chiien tongeni
ufisefalietd. Iwe, Kot esap angei manauen eman,
nge a fen ekiekietd met epwe féri ngeni ewe mi
kastila, pwe esap nonomlon an toau seni. 1SPopun
ai feito pwe Upwe apasata ekei kapas ngonuk,
en ai samol me ai king, pun ekewe aramas ra
eniwokusuei. Ngang noum chon angang fefin ta
ekieki pwe Upwe kapas ngonuk usun ei, eli kopwe
apwonletd ai tlingor. 16 Eli en, ai king, kopwe
tipeeu ngeni om kopwe angasaei seni dtewe mi
ekiekin dripokiikeemilame nei mwaén seni ewe fani
Kot a ngenikem. 17 Iwe, ngang noum chon angang
fefin tia pwal ekieki pwe om kewe kapas repwe
akinamweei. Pun en, ai samol me ai king, ka usun
chok eman nolin Kot chon lang, ka silei lefilen 6ch
me ngau. Ewe Samol mi Lapalap om we Kot epwe
etuk.” #

18 Mirin, ewe king a Ureni ewe fefin, “Kosap
tukumala seniei meinisin mine Upwe aisinuk.”
Nge ewe fefin a lira, “Ai samol me ai king, kopwe
kapas.” 19 Iwe, ewe king a ais, “Ifa usun, Joap
a afalafala ngonuk ekei kapas meinisin?” Nem-
inewe a pdlieni, “Mwo manauom, ai samol me ai

% 14:17: 2.Sam 19.27

king, Gisap tongeni tikimi senuk mine ka eéni ka-
pas ais ngeniei. Ewer, noum chon angang Joap a
OUrOuraei pwe Upwe fori el 0 andlnoUei ekei kapas
meinisin. 20 Noum chon angang Joap a fori ei pwe
epwe Ochiila ei lapalap. Nge en, ai samol, ka eéni
tipachem usun an noiin Kot chon lang tipachem,
pun ka silei mettoch meinisin mi fis won fantifan.”

21 Mirin, ewe king a 1ureni Joap, “Ewer,
Ua mwutdtd om tlngor. Kopwe feila o
emwenisefdlieto ewe altial Apsalom.” 22 Iwe, Joap
a chapetiu lepwiil, a asamolu o afeidchii ewe king.
A apasa, “Ikenai ngang noum chon angang uia silei
pwe Ua kiina im0iimOch me redm, ai samol me ai
king. Pun ka mwitdtd ai we tlingor.” 23 Miirin,
Joap a utd, a feila Kesur o emwenato Apsalom
Jerusalem. 24 Nge ewe king a Ura, “Apsalom epwe
feila 0 nom lon plsin imwan, pun usap mochen
kiina mesan.” Iei mine Apsalom a nom lon pisin
imwan, nge esap kiina mesen ewe king.

25Twe, esap wor eman me lein chon Israel mein-
isin a itefolila ren dtedchliin usun Apsalom. Pun
seni fan pechen tori won mokiiran esap wor och
terin. 26 Iwe, mokiren Apsalom a fokun pwiik, iei
mine a soun fichi iteiten ier, pun a kon chou ren.
Iwe, tikiikiin choun meten mdokiiran, lupwen a fich,
limu paun, a kilo won dn ewe king kilo. 27 Iwe,
a wor noun Apsalom Uliman & me eman nengin
itan Tamar. Neminei a fokun lioch.

28 Apsalom a nonom lon Jerusalem lon tikiikiin
ruu ier, nge esap kiina mesen ewe king. 29 Miirin,
Apsalom a titi Joap pwe epwe tinala ren ewe
king. Nge Joap esap mochen feito ren. Iwe, Ap-

salom a pwal titisefél, nge Joap esap mochen feito.
30 Miirin, Apsalom a iireni n6iin kewe chon angang,
“Nengeni, faniien Joap a nom Unukiin fantei. Won
fanian a mar parli, oupwe feila o kenala.” Iei mine
noln Apsalom kewe chon angangra kenala ekewe
parli won faniien Joap. 31 Mtrin, Joap a feito ren
Apsalom lon imwan o aisini, “Pwota noum chon
angang ra kenala ekewe parli won fantiei?” 32Iwe,
Apsalom a pélieni Joap, “Nengeni, ua titila kapas
redm pwe kopwe feito rei, nge kosap feito. Pun ta
mochen tinukela ren ewe king pwe kopwe aisini,
‘Pwota tia liwinto seni Kesur? Epwe fen mirina ai
upwe chok nom ikenan.’ Iei mine, Joap, kopwe fori
met Upwe kiina ren mesen ewe king. Nge are a wor
ai tipis, epwe nieila.” 33 Iei mine Joap a feila ren
ewe King o ureni alon Apsalom. Miirin, ewe king a
titi Apsalom. Iwe, Apsalom a feito ren ewe king o
chapetiu lepwill me mwan, nge ewe king a mitiri
Apsalom.

15

Apsalom a ii ngeni Tafit
15.1-16.23
1Twe, miirin ei pworaus, Apsalom a angei efoch
woken fan itan me oris, pwal lime mwdan repwe
akakom mwan. 2 Apsalom a soun pwatd lesosoru-
sich o Utd lukin alen asamalapen ewe telinimw.
Nge are eman mwén a feito fan an weires pwe ewe
king epwe eéni kapwiing won, Apsalom a kokkori
o aisini, “Ka feito seni ia?” Nge lupwen ewe
mwadn a Urdtd meni ainang a feito seni, 3 Apsalom
a ureni, “Nengeni, om kewe tiingor ra mirina 0

pwiing, nge esap wor eman epwe alisuk seni pekin
ewe king, lupwen ka pwérdtd om kewe weires.”
4 Twe, Apsalom a pwal apasa, “Amwo ita lpwe
soukapwing lon ei fanti. Mdrin, iteiten eman
me eman mi wor an kapwiing ika tlingor epwe
feito rei, nge ngang tipwe apwungu fan wenechar.”
> Iwe, iteiten fansoun, lupwen eman aramas a
kan ngeni Apsalom pwe epwe asamolu, Apsalom
a aitiewu polin o amwdochi, a pwal mitiri. 6 Iei
usun Apsalom a fori ngeni chon Israel meinisin mi
feito ren ewe king pwe epwe edni kapwiinglir. Ren
ei, Apsalom a elliapa leluken ekewe chon Israel.

7 Iwe, miirin riani ier, Apsalom a Ureni ewe
king, “Kose mochen mwiit ngeniei ai Upwe feila
Hepron pwe lUpwe apwoOnietd ai pwon ua eéni
ngeni ewe Samol mi Lapalap. & Pun ngang noum
we chon angang ua edni eu pwon, lupwen Ua
nom Kesur lon Siria o apasa: Are ewe Samol
mi Lapalap epwe wesewesen aliwiniseféliei ngeni
Jerusalem, Upwe fel ngeni ewe Samol mi Lapalap
lon Hepron. 9 Iwe, ewe king a Ureni Apsalom,
“Kopwe feila fan kinamwe.” Iei mine Apsalom
a feila Hepron. 10 Miirin, Apsalom a tinala chon
kiind lemonomon lemenen ekewe ainangen Israel
meinisin o ura, “Lon ewe otun oua rongorong tikin
rappwa, oupwe leli0mong le apasa: Apsalom a
king lon Hepron!” 11 Iwe, riiepiikii mwén seni
Jerusalem mi ko ra eti Apsalom. Nge ra feila fan
Ochiin letiper, pun resap silei och usun mine a
akota. 12 Lupwen Apsalom a eéni an kewe asor, a
pwal titi Ahitofel ewe re Kilo notin Tafit we chon
Our0ur seni an telinimw. Iei usun ewe rawangau



2.SAMUEL 15:13 xlvii 2.SAMUEL 15:21

ngeni ewe king a fokun pdchokilela, nge ekewe
aramas mi eti Apsalom ra chomongola.

13 Twe, eman chon kino a feito ren Tafit o
ureni, “Ekewe chon Israel ra pwon ngeni Apsalom,
pwe repwe eti.” 14 Mirin, Tafit a lreni noln
kewe nOuwis meinisin mi nom ren lon Jerusalem,
“Ousipwe feila o su seni Apsalom, pun ika sisap,
esap chiien wor alen ach sipwe si seni. Oupwe
miuttir feila pwe esap torikdekich o afeiengaua-
kich, esap pwal niela chon ei telinimw ren keti-
las.” 15 Iwe, n6iin ewe king kewe ndiiwis ra lireni,
“Am noum chon angang aia molotd pwe aipwe
fori meinisin mine en dm samol me am king ka
filata.” 16 Iei mine ewe king a feila fiti chon
leimwan meinisin, chilon chok Glupwiilian kewe
engol a likitiir pwe repwe timwiini ewe imwen
king. 17 Iwe, lupwen ewe king me ekewe aramas
meinisin mi tapwela miirin ra towu seni ewe telin-
imw, ra kaiila ren ewe akamtichiilan imw. 18 Iwe,
noln kewe meilap meinisin ra nom unukin, nge
ekewe chon Cheret me chon Pelet meinisin, pwal
ekewe wonopuku chon Kit mi fen tapwela miirin
seni Kat ra feila mwen ewe king.

19 Miirin, ewe king a Uireni Itai ewe re Kit, “Pwota
ke pwal etikem? Kopwe liwinla o nom ren ewe
king mi f, pun en eman chon ekis, pwal eman mi
sa seni fantiom. 20 Ka chok kérén feito. Pwota tipwe
peseek pwe kopwe etifeilikem ikenai. Nge pusin
ngang usap silei ia Upwe feila ie. Kopwe liwinla,
nge chon faniom kewe repwe etuk. Ewe Samol
mi Lapalap epwe Kkirikirtéch o allikuluk ngonuk.”
21 Nge Itai a Uireni ewe king, “Mwo manauen ewe

Samol mi Lapalap, pwal mwo manauen ai samol
me ai king, ekis meinisin ia en kopwe feila ie,
pwal ngang noum chon angang tpwe feila ie, ese
lifilifil ika fetal ngeni méla ika fetal ngeni manau.”
22 Mirin, Tafit a Ureni Itai, “Mi mirina, kopwe
fitikem le feila.” Iei mine Itai ewe re Kit a feila fiti
noin aramas meinisin, pwal ekewe famili mi nom
ren. 23 Iwe, chon ewe fanii meinisin ra letiémong
le kechii, lupwen ekewe aramas meinisin ra feil
seniir. Pwal ewe king fiti nolin kewe aramas
meinisin ra feila pekilan ewe atiwa Kitron o feila
ngeni ewe fanuap0.

24Twe, ewe souasor Satok a pwal nom fiti ekewe
mwaén seni ewe ainangen Lefi meinisin mi mwaérei
an Kot we pworofel. Ra plnglplngltiu dn Kot
we pworofel lUntlkin Apiatar tori ekewe aramas
meinisin ra feiliwu seni ewe telinimw. 25 Miirin,
ewe king a kapas ngeni Satok, “Kopwe aliwin-
sefdlielong dn Kot we pworofel lon ewe telinimw.

Are Ua kiina tm0UmoOch me ren ewe Samol mi La-
palap, 1 epwe aliwinsefélieto 0o mwit ngeniei pwe

Upwe klinasefdli ewe pworofel me lenian. 26 Nge
are Kot esap imoUmoch ngeniei, ngang tia molota.
Epwe chok fori ngeniei mine a murina me ren.”
27 Twe, ewe king a pwal Ureni ewe souasor Satok,
“Nengeni, oupwe liwiniti ewe telinimw fan ki-
namwe, dmi me Apiatar fiti Ahimas noum we
mwdn me Jonatan néiin Apiatar we mwaén. 28 Nge
ngang Upwe witiwit ren ekewe petepeeten ewe
chanpupu Jortan mi tori ewe fanuiap0, tori kopwe
asileto pworaus rei.” 29 Iei mine Satok me Apiatar
ra aliwinseféliela Jerusalem &n Kot we pworofel o
nonom ikenan.

30 Twe, Tafit a feitd won palen ewe chukun Olif
nge kechi, esap ipweip sus, a pwal pwoli mokiran
asisilen an letipeta. Nge pwal ekewe aramas
meinisin mi eti ra pwoli mokurer, ra feitd nge
kechi. 31 Lupwen eman a asile ngeni Tafit pwe
Ahitofel a nom lein chokewe mi fiti Apsalom lon
an raw, Tafit a iotek, “Ai Samol mi Lapalap, Ua
tlingor ngonuk pwe kopwe sorei dn Ahitofel 6irour
pwe epwe fokun mwal.”

32Twe, lupwen Tafit a tori won ungen ewe chuk
ewe ia ra fel ngeni Kot ie, Husai chiechian we ewe
re Ark a feito pwe epwe churi. Ufan a kam, nge
won mokiiran a wor pwil. 33 Iwe, Tafit a tireni,
“Are kopwe etiei, kopwe chok epetiei. 34 Nge are
kopwe liwinsefaliti ewe telinimw o lireni Apsalom,
‘Ai king, ngang upwe noum chon angang. Usun Ua
chon angang ngeni semom me lom, iei usun upwe
chon angang ngonuk ’murin ka tongeni alisiei ren

om atai dn Ahitofel §lir6iir. 35 Ekewe souasor Satok
me Ap1atar ra pwal nom reém ikenan. Iei mine

meinisin mine ka rongorong me lon imwen ewe
king kopwe tireni Satok me Apiatar. 36 A nom rer
nolur kewe ruoman mwén Ahimas me Jonatan.
Kopwe tinireto pwe repwe asileto rei meinisin
mine ka rongorong.” 37 Iei mine Husai chiechien
Tafit a tolong lon ewe telinimw Jerusalem lon ewe
chok otun Apsalom a pwal tolong.

16

1Iwe, lupwen Tafit a feila ekis pekilan ungen
ewe chuk, Sipa notin Mefiposet we chon angang a
churi, nge a emwenato ruoman aas mi wor lenien
mot wor. Ekewe aas ra uwei rudpiku fochun

pilawa, ipiikii umwun féiin wain mi pwas, ipuku
foln irdn lerds me eu rumen wain. = 2 Iwe, ewe
king a aisini Sipa, “Pwota ka uwato ekei mettoch?”
Nge Sipa a ureni, “Ekewe aas fan iten chon om
famili pwe repwe wawa, ekewe pilawa me ekewe
foln irén lerds fan iten ekewe mwén pwe repwe
mongo, nge ewe wain fan iten chokewe mi malili
lon ewe fanliap6 pwe repwe iin.” 3 Iwe, ewe king
a ais, “Ifa i Mefiposet nolin n6lin om we samol
Saul?” Sipa a Ureni ewe king, “A chok nonom lon
Jerusalem, pun a ekieki pwe ikenai chon Israel
repwe aliwinato ren mwin semen saman.” #
4 Miirin, ewe king a lireni Sipa, “Meinisin mine an
Mefiposet iei en kopwe eéni.” Nge Sipa a iira, “Ua
asamoluk. Ai samol me ai king, amwo tpwe kiina
UmoOUmoOch me redm iteiten fansoun meinisin.”

> Nge lupwen Tafit a tori Pahurim, a war eman
mwaén seni ewe familien chon leimwen Saul itan
Simei noun Kera we mwan. Iwe, lupwen a feito,
a chok ottekichoiiii Tafit. 6 Atei a monei fau ngeni
Tafit pwal ngeni noiin kewe néiiwis meinisin, pwal
mwo nge ekewe sounfiu me ekewe mwian mi
pwora meinisin ra nom lintikiin Tafit. 7 Iwe, Simei
a otteki Tafit o apasa, “Kopwe stla, kopwe siila.
En eman mwéin mi nimanauei aramas, en eman
mi fokun f6foringau. 8 Ewe Samol mi Lapalap a
ngonuk chappen om nimanauei chon leimwen
Saul. En ka angei seni mwiin, nge iei ewe Samol
mi Lapalap a ngeni Apsalom noum we mwén ewe
mwu. Nengeni, a kuuk feiengau, pun en eman
mwdén mi nimanauei aramas.”

% 16:1: 2.Sam9.9-10 * 16:3: 2.Sam 19.25-27

9 Miirin, Apisai noilin Seruia we mwén a Ureni
ewe king, “Pwota enan kolak mi ma a tongeni ot-
tekiik, ai samol me ai king? Kopwe mwt ngeniei
pwe lpwe feila ren ikenan o pokiiela lan.” 10 Nge
ewe Kking a lura, “Pwal met wewen ngenikemi ami
noun Seruia mwén? Are dtewe a ottekiei, pun
ewe Samol mi Lapalap a uireni pwe epwe ottekiei,
ion epwe tongeni Ura: Pwota ka fori iei usun?”
11 Iwe, Tafit a Ureni Apisai me noiin kewe notwis
meinisin, “Pusin nei a ekiekin nieila. Pwota oua
weitifengenikemi pwe ei re Peniamin a fori ei
sokun? Oupwe chok likiti epwe ottek, pun ewe
Samol mi Lapalap a iireni pwe epwe ottek. 12 Eli
ewe Samol mi Lapalap epwe nenengeni ai riafot
o liwini ngeniei feidch siwilin an ottekiei ikenai.”
13 Tei mine Tafit me n6lin kewe mwén ra sopwela
le fetal won ewe al. Nge Simei a fetal won ewe al
lepekin ewe chuk sasape ngeni Tafit. A fetal nge
ottek 0o momonei ngeni Tafit fau me pwil. 14Iwe,
ewe king me ekewe aramas meinisin mi eti ra
tori ewe chanpupu Jortan, nge ra fokun malil.
Ikenan ewe king a asdso.

15 Lon chok ei fansoun Apsalom me ekewe re
Israel meinisin ra tori Jerusalem, nge Ahitofel a
pwal eti. 16 Twe, lupwen Husai ewe re Ark chienen
Tafit a feito ren Apsalom, a tireni, “Ewe king epwe
manauatam! Ewe king epwe manauatam!” 17 Nge
Apsalom a aisini Husai, “Ifa usun, iei tkiikiin om
allikulik ngeni Tafit chienom we? Pwota kosap
eti?” 18 Nge Husai a tireni Apsalom, “Apwi. Pun
i6 ewe Samol mi Lapalap me ekei aramas, pwal
ekewe re Israel meinisin ra filatd, dtewe lipwe eti.

Upwe chék nonom redm. 19 Pwal eu chék, i6 tipwe
angang ngeni? Pwota Usap angang ngeni noun ai
samol? Usun Ula angang ngeni semom, iei usun
upwe pwal angang ngonuk.”

20 Miirin, Apsalom a lireni Ahitofel, “Kopwe 6lira
ngenikem mine aipwe fori.” 21 Ahitofel a treni,
“Kopwe tolong ren ekewe uliupwilien semom
we, a likitiir pwe repwe timwini ewe imwen
king. Mirin, chon Israel meinisin repwe rong
pwe ka pusin fori met semom epwe oput ren
en, nge chokewe meinisin mi nom redm repwe
pOchokiilela.” 22Iei mine ra alietd eu imw mangaku
won ewe imwen king fan iten Apsalom. Nge
Apsalom a tolong o kon ren ekewe tulupwiliien
saman fan mesen chon Israel meinisin. = 23 Iwe,

lon ena fansoun dn Ahitofel 6uirdir a atichea usun
chok an Kot. Iei usun Tafit me Apsalom ra aticheani

an Ahitofel 0lUrolir meinisin.

17

Husai a atai dn Ahitofel Otirotir
17.1-23 . .
1 Mtirin, Ahitofel a iireni Apsalom, “Kopwe mwit

ngeniei upwe filatd engol me ruungerolt mwén,
pwe Upwe feila o tapweri Tafit lepwinei. 2 Iwe,
aipwe rangeiti, lupwen a malili o tipemdsok,
upwe atolonga lon niuokus watte, nge ekewe ara-
mas meinisin mi nom ren repwe siila. Upwe chok
niela ewe king, 3nge ekewe aramas meinisin tipwe
emwenisefilireto reOm, usun eman a emwenato
eman fin apwipwilis6fo ren pwiliian. Ka Kkiitta
manauen eman chok mwén, nge ekewe aramas

% 16:22: 2.Sam 12.11-12

meinisin repwe kinamwe.” 4 Iwe, ei ourdlUr a
mirina me ren Apsalom me ekewe souakomwen
Israel meinisin.

5 Mirin, Apsalom a iira, “Oupwe pwal korato Hu-
sai ewe re Ark, pwe sipwe rongorong mine i epwe
apasa.” 6 Lupwen Husai a feito, Apsalom a treni,
“Iei usun mine Ahitofel a edni 6trolr. Ifa usun,
sipwe fori mine Ahitofel a apasa? Ika ap, en kopwe
apasa mine aipwe fori.” 7 Miurin, Husai a ureni
Apsalom, “An Ahitofel we iirdiir esap 6ch lon ei
fansoun.” 8 A pwal {ira, “Ka silei pwe semom me
noun kewe mwan ra fokun pwora. Ra rochongau
usun eman pear a rochongau, lupwen eman a
angei seni noun me leméal. Pwal eu, semom a sip
le maun, esap tongeni nom ren ekewe sounfiu
lepwin. 9 Eli lon ei fansoun a op lon eu pwang
ika lon pwal ekoch leni. Nge lupwen ekoch me
lein noum kewe sounfiu repwe méla lepoputén
ewe maun, ir mi rongorong usun repwe apasa, ‘Mi
wor eu ninni me lein ekewe aramas mi tapwela
miirin Apsalom.” 10 Miirin epwe fis pwe pwal
ekewe mwan mi fokun pwora, leluker a usun chok
leluken eman laion, epwe fokun Kkisikisila letiper

ren niuvokus. Pun chon Israel meinisin ra silei
pwe semom eman soumaun, nge chokewe mi eti

ra pwora. 11 Nge iei ai ouirdir ngonuk. Kopwe

emwichato reém chon Israel meinisin seni Tan
tori Persepa, pwe repwe usun chok pien aroset

ren chomongur, nge en kopwe akom mwer le feila
maun. 12 Mirin sipwe maun ngeni Tafit me lon
ekewe leni ia a nom ie, sipwe anifeto won usun
amurenipwin a plngiitiu won pwul. Iwe, i me
ekewe mwédn mi eti esap wor eman leir epwe



2.SAMUEL 17:13 liv 2.SAMUEL 17:20

chiien manau. 13 Nge are epwe tolong lon eu
telinimw, chon Israel meinisin repwe uwato sl o
uri ewe telinimw ngeni ewe lemol tori esap chien
wor emok fau epwe nom lon ewe leni.” 14 Iwe,
Apsalom me ekewe re Isarel meinisin ra ira, “An

Husai 0ur0ur a miirina seni dn Ahitofel 6uir6ur.”
Pun ewe Samol mi Lapalap a fildtd pwe epwe atai

dn Ahitofel we 0lir0lir mi mirina 0 uwato feiengau
won Apsalom.

15 Mirin, Husai a ureni ekewe souasor Satok
me Apiatar, “Iei dn Ahitofel olrodlr a olira ngeni
Apsalom me ekewe souakomwen Israel, nge pwal
iei ai we 0Ur0lr ngeniir. 16 Iei mine oupwe miittir
tinala eman pwe epwe ureni Tafit: Lepwinei kosap
nonom ren ekewe petepeeten ewe chanpupu mi
tori ewe fanuap0, nge kopwe fokun feila pekilan
ewe chanpupu Jortan, pwe en me ekewe aramas
meinisin mi etuk ousap feiengau.” 17 Nge Jonatan
me Ahimas ra witiwit lon Enrokel, pun resap
mochen eman epwe kiina ar repwe tolong lon ewe
telinimw. Iwe, eman chon angang fefin a wisen
uwei ngeniir pworaus, nge ir ra wisen uwei ngeni
ewe king Tafit ekewe pworaus. 18 Nge eman &t
a kiineer o asile ngeni Apsalom. Iei mine ir me
ruoman ra miuittir feila o tolong lon imwen eman
mwaén lon Pahurim, dtewe a wor eu chontuttu likin
imwan. Iwe, ra tolong lon ewe chontttu, 19 nge
pwiliien ewe mwén a ameresala echo pwoltipwol
won awen ewe chonlttu o atoropasa fotin wiich
won, pwe esap wor eman a tongeni silleni pwe a
wor aramas lon. 20 Lupwen n6iin Apsalom kewe
chon angang ra feito ren ewe fefin lon ewe imw,
ra aisini, “TIkafair Ahimas me Jonatan?” Nge ewe

fefin a Ureniir, “Ra fen stila pekilan ewe 6uw0.” Iwe,
ra kitteer nge resap kiineer, iei mine ra liwiniti
Jerusalem.

21Twe, mirin ar feila, Jonatan me Ahimas ra tota
me lon ewe chontttu, ra feila o apworausa ekewe
pworaus ngeni ewe king Tafit. Ra tUreni Tafit,
“Kopwe Uta o miuttir feila pekilan ewe chanpupu,
pun iei dn Ahitofel we Ourouren afeiengau fan

itom.” 22]ei mine Tafit me ekewe aramas meinisin
mi eti ra feila pekilan ewe chanpupu Jortan. Iwe,

lupwen a rénila, ir meinisin ra tori pekilan.

23 Nge lupwen Ahitofel a mefi pwe resap
aleasochisi an ourQur, a rietd an lenien mot
won waan aas o feila lon imwan lon puputdn
an telinimw. Iwe, a akotochi lon imwan, murin a
forusala. Iei usun Ahitofel a méla, nge ra peiaseni
lon peiasen saman we.

Tafit anom lon Mahanaim
17.24-29
24 Lupwen Tafit a tori Mahanaim lon chdék ei

otun, Apsalom a feila pekilan ewe chanpupu Jor-
tan fiti ekewe re Israel meinisin. 25Iwe, Apsalom a
seikdti Amasa pwe epwe meilapen ewe mwichen
sounfiu lon lenien Joap. Amasa noin eman re
Ismael mwan itan Jeter, a pwiuliieni Apikail néin
Nahas we fopwiil pwin Seruia inen Joap. 26 Iwe,
Apsalom me ekewe chon Israel ra nonom lon ewe

fanu Kiliat.

27 Twe, lupwen Tafit a tori Mahanaim, Sopi
noln Nahas we mwan seni Rapa telinimwen chon
Amon, me Makir nduin Amiel we mwéin seni
Lotepar, pwal Parsilai ewe re Kiliat seni Rokelim
ra churi. 28 Ra uwato kieki, sepi me sokopaten

sepi mi for seni pwil, pwal wiich, parli, pilawa
mi amas, folin wiich mi tiin, mame me sokopaten
mame, 29 chéniin chunen, soon milik me sip, pwal
chiis seni kow. Ekei mong0 meinisin ra uwato
fan iten Tafit me ekewe aramas mi eti, pwe repwe
mongo. Pun ra silei pwe ekewe aramas ra echik
me kaka pwal malili me lon ewe fantapo.

18

Apsalom a mdla
18.1-19.8

1Twe, Tafit a achufengeni ekewe mwén mi eti,
a kiniretiu lon ngerdu me puku o seikdtd chon
nemenem wor. 2 Miirin, Tafit a tinala ekewe soun-
fiu lon ulingat mwich, eu mwich a nom féan an
Joap nemenem, eu mwich a nom fan an Apisai
nemenem, pwin Joap we, pwal eu mwich a nom
fan &n Itai nemenem, ewe re Kit. Iwe, ewe king a
ureni ekewe sounfiu, “Plisin ngang won inisi tipwe
etikemi le feila.” 3 Nge ir ra iira, “Kosap feila. Pun
ika dm aipwe su, ika esop me leim epwe mala,
ekewe chon oputakem resap fokun ekiekikem.
Nge en ka kon atichea seni engol ngerou leim.
Iei mine epwe mirina pwe kopwe chdk nom lon
ewe telinimw o tinato alilisim.” 4 Iwe, ewe king
a Ureniir, “Meinisin mine a 6ch ngenikemi Upwe
fori.” Iei mine ewe king a uitd lepekin asamalapen
ewe telinimw, lupwen ekewe sounfiu meinisin ra
karisiwu lon piikii me ngerdi. > Nge ewe king a
allik ngeni Joap, Apisai me Itai, “Oupwe pwetete
ngeni ewe allial Apsalom fan itei.” Iwe, ekewe
sounfiu meinisin ra rong mine ewe king a edni

alliik ngeni ekewe chon nemenem féin iten Apsa-
lom.

6 Twe, an Tafit we mwichen sounfiu a towu lon
ewe méldmal o maun ngeni chon Israel lein ewe
wollap lon Efraim. 7 Ikenan ekewe sonfiun Israel
ra kuf ren nolin Tafit kewe sounfiu. Iwe, ewe
ninni a fokun watte lon ewe ranin, pun ukukin
ruunger0li mwdan ra mala. & Iwe, ewe maun a
chotila won unusen ewe fani. Nge chokewe mi
mala lein ewe wollap lon ewe rin ra kon chomong
seni ir mi mdla lon maun.

9 Iwe, a fis pwe Apsalom a sereni nolin Tafit
kewe sounfiu. Nge Apsalom a wawa noun aas.
Iwe, lupwen ewe aas a sila fdn umumun palen
efoch ird ook mi fokun watte, mokiiran a fif won
palan. A nikemeitiu won ewe ird, nge ewe aas a
wawa a chok sila. 10 Iwe, eman noiin Tafit kewe
sounfiu a ureni Joap, “Iei chok tia kiina Apsalom
a nikemeitiu won efoch ira ook.” 11 Nge Joap
a ureni, “Mwa met, en ka kiina Apsalom. Pwota
kosap niela me ikenan? Ngang Uipwe pwapwa le
ngonuk engol fotiin moni silifer me efoch pelit.”
12 Nge ewe mwdén a Ureni Joap, “Are kopwe fen
ngeniei engerdu folin moni silifer, ngang Usap
angatd won nolin ewe king mwén. Pun aia ron-
gorong dn ewe king alliik ngenikemi me Apisai me
Itai, pwe oupwe timwlnu ewe allial Apsalom fan
itan. 13 Nge are lipwe aleasolap ngeni ewe king o
niela Apsalom, ewe king epwe rongorong usun,
pun esap wor och mettoch a monola seni, miirin
en kosap peniei.” 14 Joap a iira, “Usap mochen
alusumwali ai fansoun redm.” Iwe, Joap a angei
ultifoch siles o posu ngeni leupwen Apsalom, lup-

wen a chilen manau o nikemeitiu won ewe ird
ook. 15 Miirin, engol aliial noiin Joap chon uwei

an pisekin maun ra pweliela Apsalom, ra awata o
niela.

16 Miirin, Joap a ettiki ewe rappwa pwe repwe
ukitiu le maun, nge noln kewe sounfiu ra li-
winsefélito seni ar tapweri ekewe chon Israel.
17 Twe, ra uwei inisin Apsalom, ra aturalong
lon eu pwang watte mi nom lein ewe wollap o

achukuchukétd won eu ioien fau mi fokun watte.
Nge chon Israel meinisin ra en me siila ngeni pisin

lenian. 18 Iwe, le manauen Apsalom a pusin atieta

fan itan efou foun achem me lon ewe lemolun
king, pun esap wor néiin mwéan mi sopwela itan.

Iei mine a aita ewe foun achem ngeni pusin itan,
nge tori ikenai a chien iteni foiin achechemen
Apsalom.

19 Miirin, Ahimas noiin Satok we mwaén a Ureni
Joap, “Kopwe mwit ngeniei Upwe sdla o uwala
ewe pworaus ngeni ewe king, pwe ewe Samol mi
Lapalap a angasa i seni chon oputan.” 20 Nge Joap
a Ureni, “Kosap uwala pworaus ikenai. Ka tongeni
uwala pworaus lon euréan, nge ikenai kosap uwala
pworaus, pun noin ewe king we mwén a mala.”
21 Miirin, Joap a lreni eman re Kus, “Kopwe feila
0 apworausa ngeni ewe king mine ka kiina.” Iwe,
ewe re Kus a chapetiu mwen Joap, murin a sdla.
22 Nge Ahimas noiin Satok we mwén a kapassefal
ngeni Joap, “Inamwo met epwe fis, kopwe chok
pwal mwit ngeniei pwe Upwe sdla murin ewe re
Kus.” Iwe, Joap a iira, “Nei, pwota ka mochen sdla?
Kosap angeiliwinin om uwala ei pworaus.” 23 Nge
Ahimas a Ura, “Inamwo met epwe fis, ngang tipwe

chok sdla.” Ieil mine Joap a ureni, “Kopwe sila.”
Miirin, Ahimas a sdlawon alen ewe lemolun Jortan

0 osunu ewe re Kus.
24 Lupwen Tafit a mot lefilen ewe asamalapen

lon me ewe asamalapen likiin, ewe chon mamas
a feitd won osun ewe asamalap arun tittin ewe
telinimw. Nge lupwen a netd, a kiina eman mwén
a akaleman le sa. 25 Iwe, ewe chon mamas a
kotiu ren ewe king o ureni mine a kiina. Nge ewe
king a ura, “Are ewe mwan a akaleman, a wor
pworausan mi murina.” Iwe, ewe mwéan a akara-
peto. 26 Miirin, ewe chon mamas a kiina pwal eman
mwan mi sdto. Iwe, a kokkotiu ren ewe asamalap
o0 Ura, “Nengeni, pwal eman mwén a akaleman le
sd.” Nge ewe king a Ura, “Pwal i a uwato pworaus
mi miirina.” 27 Iwe, ewe chon mamas a iira, “Ua
ekieki, pwe ewe chon s akom a usun chok sdséan
Ahimas nolin Satok we mwdan.” Nge ewe Kking a
ura, “Ahimas eman mwdn mi murina, epwe uwato
pworaus mi murina.”

28 Miirin, Ahimas a koto ren ewe king, “Meinisin
a murina.” Iwe, a chapetiu lepwil mwen ewe king
0 apasa, “Upwe mwareiti ewe Samol mi Lapalap
om we Kot a atolonga lepoum ekewe mwédn mi
pallienuk en ai samol me ai king.” 29 Iwe, ewe king
a ais, “Ifa usun ewe aliial Apasalom?” Nge Ahimas
a pdlueni, “Lupwen Joap a tiniei ngang noum chon
angang, Ua kiina eu parangarang mi watte, nge
Usap silei met mi fis.”

30Nge ewe king a iira, “Kopwe ekis marewu o itd
ikenan.” Iwe, a mérewu o utd. 31 Miirin, ewe re
Kus a war o Ureni ewe king, “Ua uwato pworaus
mi mirina redm en ai samol me ai king. Pun ewe

Samol mi Lapalap a angasok ikenai seni chokewe
meinisin mi i ngonuk.” 32 Nge ewe king a aisini
ewe re Kus, “Ifa usun ewe aliial Apsalom?” Ewe re
Kus a pélleni, “Amwo mine a fis ngeni ewe alual
epwe pwal fis ngeni ekewe chon oputom, en ai
samol me ai king, pwal ngeni meinisin mi uki
ngonuk pwe repwe afeiengauok.” 33 Iwe, ewe
king a fokun letipeta, a feila lon ewe rum asen
ewe asamalap o kechi. A feitd, nge senituttun,
“Wo ko nei mwéan Apsalom, nei mwén, nei mwan
Apsalom. Amwo upwe siwiliik le méla, Apsalom
nei mwan, nei mwan.”

19

1Iwe, eman a apworausa ngeni Joap pwe ewe
king a kechii o ngiinglires fan iten Apsalom. 2 Iei
mine ewe pwapwan win a wiliti letipeta lon ewe
ran fan iten noln Tafit kewe sounfiu meinisin,
pun ra rong pwe ewe king a ngiingiires pokiten

noin we mwén. 3 Lon ewe rdnin ekewe ara-
mas ra danifelong lon ewe telinimw, usun soun-

fiu ra anifelong ren ar siaw, lupwen ra kuf lon
maun. 4 Iwe, ewe king a pwollela mesan o
letidmong le kechi, “Wo ko nei mwéan Apsalom,
Apsalom nei mwan, nei mwéan.” > Mirin, Joap
a tolong lon imwen ewe king o Ureni, “Ikenai ka
asdawanoum kewe aramas meinisin mi amanauok,
mi amanaua noum kewe mwén me fefin, pwal
pwiiliiom kewe me tliipwiliiom kewe. 6 Ka echeni
chokewe mi oput en, nge ka oput chokewe mi
echenuk. Pun ikenai ka afata ngenikem pwe esor

atichean noum kewe chon nemenem me noum
kewe aramas me redm. IKenai ia mefi pwe are

Apsalom epwe manau, nge dm meinisin aipwe
mala, kopwe pwapwa ren. 7 Iei mine kopwe towu
o0 chdrisefdlinoum kewe aramas. Pun tia eini pwon
fan akapel iten ewe Samol mi Lapalap, pwe are
kosap feila, esap wor eman me lein ekewe mwén
epwe nom redm lepwinei. Ei epwe kon ngau
ngonuk lap seni ekewe feiengau meinisin ra toruk
seni om altiial tori ikenai.” 8 Miirin, ewe king a feila
0 mot leasamalapen tittin ewe telinimw. Lupwen
ei pworaus a tori ekewe sounfiu meinisin, pwe
ewe king a mot leasamalapen tittin ewe telinimw,
ir meinisin ra feito ren.

Tafit a liwiniti Jerusalem
19.9-43

Iwe, chon Israel ra fen siila lon en me lenian.
9 Miirin, chon ekewe ainangen Israel meinisin ra
aninifengen lefiler o apasa, “Ewe king a angasa-
kich seni ekewe chon oputakich o amanauakich
seni ekewe chon Filistia. Nge iei a siilla seni ei fani
pokiten Apsalom. 10 Nge Apsalom, dtewe sa epiti
pwe ach king, a méla lon maun. Iei mine pwota
ousap apasa pwe ewe king epwe liwinsefélito?”

11 Twe, lupwen ewe king Tafit a rongorong usun
an ekewe aramasen Israel kapas, a tinala pworaus
ren ekewe souasor Satok me Apiatar o apasa pwe
repwe ureni ekewe souakomwen Juta, “Pwota dmi
oupwe kukumwir le aliwiniseféliei ngeni imwei?
12 Ami méréri pwal dmi chai me fitukei. Pwota chék
dmi oupwe kukumwir le aliwinisefaliei?” 13 Repwe
pwal lreni Amasa, “Ifa usun, sap en chai me
fitukei? Kot epwe nieila, are kosap tolong lon
lenien Joap le meilapeni ai mwichen sounfiu seni

ikenai.” 14 Ren ei kapas Tafit a liapeni leluken
ekewe re Juta meinisin pwe ra fokun tipeeu. Iwe,
ra tinala pworaus ren ewe king o apasa, “Kopwe
liwinto, 4mi me noum kewe aramas meinisin.”
15 Tei mine ewe king a liwinto ren ewe chanpupu
Jortan. Nge chon Juta ra feila Kilkal, pwe repwe
souni ewe king o emwenala pekilan ewe chan-
pupu Jortan.

16 Twe, Simei noilin Kera we mwén ewe re Pe-
niamin seni Pahurim a miittir chu ngeni ekewe
re Juta le feito pwe epwe souni Tafit. = 17 Iwe,
enger0u mwaén seni ewe ainangen Peniamin ra eti
Simei. Sipa ewe chon angang lon imwen Saul me
noun kewe engol me limman mwén me riie noin
chon angang ra pwal miittirila ren ewe chanpupu
Jortan me mwen dn ewe king epwe war. 18 Ra
feila won petepeeten ewe chanpupu, pwe repwe
uwato chon leimwen ewe king o fori mine ewe
king a mochen. Nge lon ewe otun ewe king a
amoldata an epwe feito pekiton ewe chanpupu
Jortan, Simei n6iin Kera we mwén a chapetiu me
mwen ewe king 19 o iireni, “Ai samol, kose mochen
kosap amwdochu ai tipis, kosap pwal chechemeni
ai we fofor esepwiing Ua fori ngonuk, en ai samol
me ai king, lon ewe ran ka feil seni Jerusalem.
Kose mochen kosap chiien ekieki usun. 20 Pun
ngang noum chon angang ua silei pwe ta tipis.
Iei mine tia akomwoto ikenai me lein chon ekewe
ainangen Israel meinisin, pwe lUpwe churuk, en

ai samol me ai king.” 21 Nge Apisai n6lin Seruia
we mwadan a pélleni, “Simei epwe fokun ninnila
pokiten a otteki n6lin ewe Samol mi Lapalap we

% 19:16: 2.Sam 16.5-13

mi kepit.” 22 Mirin, Tafit a lira, “Met wewen
ngenikemi, &mi nolin Seruia mwan, pwe oua sotu-
niei. Pwota epwe wor eman epwe ninnila me lon
Israel ikenai? Pun ikenai lia silei pwe lia kingsefél
lon Israel.” 23 Iwe, ewe king a lireni Simei, “Iei Ua
pwon ngonuk fan akapel pwe kosap maéla.”

24 Miirin, Mefiposet néiin néiin Saul we mwén a
pwal feito pwe epwe churi ewe king. Esap chiri
pechen, esap fichi alusan ika sopuni tifan seni ewe
rdn ewe king a towu seni Jerusalem tori ewe rin a
liwinto fan kinamwe. @ 25 Iwe, lupwen Mefiposet
a feito seni Jerusalem pwe epwe churi ewe king,
ewe king a aisini, “Pwota kosap etiei, Mefiposet?”
26 Nge Mefiposet a pdliieni, “Ai samol me ai king,
nei chon angang a atupuei. Pun Ua Ureni pwe
epwe rietd ewe lenien mot won nei aas, pwe upwe
tongeni wawa o etuk, pokiten a ma pechei. 27 Nei
chon angang a aitengauaei re0m, en ai samol me
ai king. Nge en ka usun chok eman notin Kot chon
lang. Iei mine kopwe chok fori mine a 6ch me
redm. 28 Pun pwiinglin pwe en, ai samol me ai
king, kopwe niela chon leimwen semei meinisin.
Nge en ka aleniaei ngang noum chon angang lein
chokewe ra mongo seni om chepel. Esap chiien
wor ai pwiing pwe Upwe si6 ngonuk, en ai king.”
29 Twe, ewe king a Ureni, “Kosap chiien pwal apasa
och usun. Pun uia fen apwiingala pwe dmi me Sipa
oupwe inetifengeni faniien Saul kewe.” 30 Nge
Mefiposet a Ureni ewe king, “Sipa epwe angei
meinisin, la menemendch pwe en, ai samol me ai
king, ka liwinto fan kinamwe.”

% 19:24: 2.Sam 9.1-13; 16.1-4

31 Iwe, Parsilai ewe re Kiliat a pwal feila seni
Rokelim pwe epwe etala ewe king pekilan ewe
chanpupu Jortan. % 32 Parsilai eman mwaén
mi fokun ieritam, a walik ierin. Atei a fokun
pisekisek, a amongoni ewe king, lupwen a nom
Mahanaim. 33 Iwe, ewe king a Ureni Parsilai,
“Kopwe etiei le feila Jerusalem, nge ngang lUpwe
wisen timwiinuk me ikenan.” 34 Nge Parsilai a
ureni ewe king, “Esap chiien chomong lusun ierin
manauei. Pwota ngang Upwe chiien fituk en ai
king le feila Jerusalem? 35 Iei Uia ierini walik.
Usap chilen tongeni alefila lefilen d6ch me ngau.
Usap chilen tongeni neni nennen enei ika tintimei,
usap pwal chiien tongeni rongorong ngingin an
mwan me fefin kél. Pwota ngang noum chon
angang Upwe alapala weiresum, en ai samol me
ai king. 36 Pwota en ai king kopwe liwiniei lon ei
sokun lapalap? Ngang noum chon angang tpwe
chok ekis etukela pekilan ewe chanpupu Jortan.
37 Ua tiingor ngonuk, kopwe mwiit ngeniei pwe
Upwe liwinla, pwe Upwe mala lon ai telinimw arap
ngeni peiasen semei me inei. Nge iei i nei mwén
Chimham epwe angang ngonuk, kopwe angeipwe
epwe etuk, en ai samol me ai king. Kopwe fori
ngeni i meinisin mine a 6ch me reém.” 38 Iwe,
ewe king a lira, “Chimham epwe etieila Jerusalem,
nge ngang Upwe fOri ngeni meinisin mine a 6ch me
redm, pwal meinisin mine en ka mochen seniei
Upwe fori ngonuk.” 39 Miirin, Tafit me n6lin aramas
meinisin ra feila pekilan ewe chanpupu Jortan.
Iwe, Tafit a mitiri Parsilai o afeidchii. Nge wesin

% 19:31: 2.Sam 17.27-29

an afeidchl, Parsilai a liwiniti poputdn fanuan.
40Lupwen ewe king a feila pekilan ewe chanpupu
Jortan o feila Kilkal, Chimham a etala. Iwe, ekewe
re Juta meinisin me esopun re Israel ra pwal
emwenala ewe king.

41 Miirin, ekewe re Israel meinisin ra feito ren
ewe king o aisini, “Pwota pwilim kewe re Juta
ra angeek lemonomon me chon leimwom pwal
noum kewe mwan o emwenikemiito pekiton ewe
chanpupu Jortan?” 42 Mirin, ekewe re Juta ra
palieniir, “Pokiten ewe king i méardrim. Pwota oua
song won ei mettoch? Ifa usun, ewe king a moni
enem? Ifa usun, a ngenikem och lifang?” 43 Nge
ekewe re Israel ra pélleniir, “A wor engol tup-
wuumren ewe king, iei mine a wor &m pwiingwon
Tafit lap senikemi. Pwota oua aticheangauakem?
Ifa usun, sap 4m aia akomwen kapas pwe sipwe
aliwinato ach king?” Nge a pochokil an ekewe re
Juta kapas lap seni dn ekewe re Israel kapas.

20

Sepa a ti ngeni ewe mwiin Tafit
20.1-22
1Iwe, a fis pwe eman mwan mi aramasangau
itan Sepa n0un Pikri we mwén seni ewe ainangen
Peniamin a nom lon Kilkal. Atei a ettiki ewe
rappwa o Ura, “Sisap eti Tafit, sisap chiechi ngeni
noilin Jesi we mwién. Ami re Israel, oupwe liwiniti

en me imwan.” ¢ 2 Iei mine ekewe re Israel ra
likitala Tafit o tapwela miirin Sepa notun Pikri we

< 20:1: 1.King 12.16; 2.Kron 10.16

mwdén. nge ekewe re Juta ra chok likita le tap-
wela murin ewe king seni ewe chanpupu Jortan
tori Jerusalem. 3 Lupwen Tafit a tori imwan lon
Jerusalem, a angei ultipwiliian kewe engol, a lik-
itirela pwe repwe timwilinli ewe imw 0 anomuur
lon pwal eu imw fan timwlnlen chon mas. Iwe,
ewe king a ngeniir alilisir, nge esap chok kon rer.

Ranonometiulon ewe Imw torirénin ar méala usun
fefin mi ma pwilter. #

4 Mirin, ewe Kking a Ureni Amasa, “Kopwe Kori
ekewe re Juta, pwe repwe mwicheto rei miirin
uliingat rdn. Pwal en kopwe feito.” 5 Iei mine
Amasa a feila pwe epwe Korifengeni ekewe re Juta.
Nge Amasa a mang seni ewe fansoun ewe king a
aikl ngeni. 6 Iwe, ewe king a Ureni Apisai, “Iei
Sepa noun Pikri we mwéan epwe afeiengauakich
lap seni Apsalom. Kopwe angei nei sounfiu o
tapweri, pwe esap tolong lon ekewe telinimw mi
wor tittir o si senikich.” 7 Iei mine noiin Joap
kewe sounfiu, ekewe chon Cheret me chon Pelet,
pwal ekewe mwéan mi pwora meinisin ra feiliwu
seni Jerusalem fan nemenien Apisai pwe repwe
tapweri Sepa noiin Pikri we mwén. 8 Lupwen ra
tori ewe fau watte mi nom lon Kipeon, Amasa a
churiir. Iwe, Joap a ufouf ufen sounfiu, a pwal
fotatd won wantukiin efoch pelit fiti notin ketilas mi
nom lon sittan. Nge lupwen a feil ngeni Amasa,
noin ketilas a turuwu seni sittan. 9 Iwe, Joap a
ureni Amasa, “Ifa usum, pwii?” Miirin, Joap a
amwochi alusen Amasa won pouifichin pwe epwe
mitiri. 10Nge Amasa esap aféli ewe ketilas mi nom
lepoln Joap. Iwe, Joap a posu luken Amasa ngeni

ewe ketilas pwe taran ra seliselitiu lepwiil, nge
esap posu fan ruu. Iwe, Amasa a mala. Mirin, Joap
me Apisai pwin we ra tapweri Sepa.

11 Nge eman lein n6iin Joap kewe sounfiu a titéd
ren Amasa o Ura, “Io a tipeni Joap o peni Tafit
epwe tapwela mirin Joap.” 12 Nge inisin Amasa a
pwolila ren chan me won ewe alelap. Iwe, eman
me eman mi pwereto o kiina Amasa a ula. Nge
lupwen ndiin Joap we sounfiu a kiina pwe ekewe
aramas meinisin ra uila, a uwala inisin Amasa seni
ewe alelap ngeni ewe méalamél o pwoliela ngeni
echo uf. 13 Iwe, lupwen inisin Amasa esap chiien
nom lon ewe alelap, ekewe aramas meinisin ra
tapwela mirin Joap, pwe repwe tapweri Sepa.

14 Twe, Sepa a feila lemenen faniien ekewe
ainangen Israel meinisin o tori ewe telinimw Apel
Petmaka. Nge an Pikri we cho meinisin ra chufen-
gen ren o tapweelong mirin lon ewe telinimw.
15Twe, ekewe sounfiu meinisin mi eti Joap ra feito
o pweliela ewe telinimw Apel Petmaka ia Sepa a
nom ie. Ra achukuchukétd pwil iintikiin tittin ewe
telinimw tori a apOku asen ewe tit me likin, ra
pwal tuw fian ewe tit pwe repwe aturatiu. 16 Mirin,
eman fefin mi tipachem a kowu seni ewe telinimw,
“Oupwe atseling, oupwe atseling! Oupwe Ureni
Joap epwe feito pwe lpwe kapas ngeni.” 17 Twe,
Joap a arap ngeni, nge ewe fefin a aisini, “Ifa
usun, en Joap?” A paélueni, “Ewer, ngang Joap.”
Miirin, neminewe a Ureni, “Kopwe atseling ngeni
aloi ngang noum chon angang fefin.” Joap a
palleni, “Ngang lipwe aliseling.” 18 Miirin, ewe fefin
a Ura, “Mi wor eu kapasen lom ra kan ira, ‘Oupwe
feila Apel o angei paliien dmi kapas ais.” Ren ei

osukosuk a wesila. 19 Ai telinimw eu telinimw mi
edni kinamwe, a pwal allikilik me lon Israel. Nge

iei ka mochen ataela eu telinimw mi wewe ngeni
eman inelap me lon Israel. Pwota kopwe atatakisi
mine dn ewe Samol mi Lapalap?” 20 Nge Joap a
palieni, “Apwi, ese fokun tufich me rei. Ese fokun
tufich pwe tipwe atatakisi o ataela om ei telinimw.
21 Esap ina pwiinglin 4m ekiek. Nge eman mwén
seni chukuchukutdn ewe fani Efraim itan Sepa
noun Pikri we mwaén a U ngeni ewe king Tafit. I
chok oupwe fangewu, miirin Upwe liwin seni ei
telinimw.” Iwe, ewe fefin a Ureni Joap, “Nen-
geni, aipwe aturatiu mokiran redm me won ei tit.”
22 Miirin, ewe fefin a liwinla ren aramasen ewe
telinimw meinisin o edni kapas tipachem ngeniir.
Iwe, ra pOkuela tien Sepa o aturdtiu mokiran ren
Joap. Joap a ettiki ewe rappwa, nge ndin kewe
sounfiu ra sing seni ewe telinimw o liwiniti en
me lenian. Nge Joap a liwiniti Jerusalem ren ewe
king.

Notin Tafit kewe meilap
20.23-26

23 Twe, Joap a nemeni unusen ewe mwichen
sounfiun Israel, nge Penaia noin Jehoiata we

mwéin anemeniekewe chon Cheretme chon Pelet.
4 Atoram a nemeni ewe mwichen chon angan-

gen kinrosi, Jehosafat nétin Alihut we mwan i a
soumak, 25nge Sewa i a seketeri. Satok me Apiatar
ir ra souasor, 26 nge Ira seni ewe telinimw Jair
pwal eman ndiin Tafit souasor.



2.SAMUEL 21:1 Ixix 2.SAMUEL 21:6

21
Chon Kipeon ra ngeni ekewe mwirimwirin Saul
chappen ar fofor
21.1-14

1Twe, lon mwiin Tafit a fis eu lengita lon tikiikiin
ultingat ier. Ieimine Tafit a churi ewe Samol mi La-
palap ren ei mettoch. Nge ewe Samol mi Lapalap
a ura, “Saul me chon leimwan ra tipisin nimanau,
pun Saul a niela chon Kipeon.” 2 Ekewe chon
Kipeon sap ir aramasen Israel, nge ir chokewe mi

chiilen manau me lein ekewe chon Amor. Ekewe
aramasen Israel ra pwon fian akapel pwe repwe

timwlnulr, nge Saul a ekiekin aroserela lon an
tiliken fan iten ekewe aramasen Israel me Juta.
Iwe, ewe king Tafit a titi ekewe chon Kipeon = 3 0
aisiniir, “Met tipwe fOri fan itemi? Met Upwe edni
dchdchd, pwe oupwe afeiochii notn ewe Samol
mi Lapalap kewe aramas?” 4 Nge ekewe chon
Kipeon ra Ureni, “Ei f6f0r mi fis lefilem me Saul me
chon leimwan esap wes ren silifer ika kolt. Am
aisap pwal mochen pwe chon Israel repwe maéla.”
Mlirin, Tafit a ais, “Met chok tipwe fori fan itemi?”
> Iwe, ekewe chon Kipeon ra tireni ewe king, “Ewe
mwaén Saul a nikeemila o ekiekin arosakeemila,
pwe esap chiien wor leniem lon unusen fanten
chon Israel. 6Iei mine kopwe mwiit ngenikem
fliman mwén seni mwirimwirin Saul, pwe aipwe
forusirela me fan mesen ewe Samol mi Lapalap
lon Kipea ewe telinimwen Saul, ewe king ewe
Samol mi Lapalap a filatad.” Iwe, ewe Kking a {ra,

“Upwe ngenikemi ekewe mwén.”

% 21:2: Jos9.3-15

7 Nge ewe king Tafit a achika Mefiposet noiin
Jonatan we, nge Jonatan noun Saul, pokiten ewe
pwon a fis fan iten ewe Samol mi Lapalap lefilen i
me Jonatan. ¢ 8 Iwe, ewe king a angei noin Rispa

kewe ruoman mwén a nouni me won Saul iter
Armoni me Mefiposet. Rispa néiin Aia we fefin.

A pwal angei n6iin Merap kewe limman mwén a

nouni me won Atriel nouin Parsilai we mwén ewe
re Meholat. Merap nélin Saul we fefin. = 9Iwe,

a ngeni ekewe chon Kipeon ekewe fiiman mwaén,
nge ekewe chon Kipeon ra forusirela me won
ewe chuk me fan mesen ewe Samol mi Lapalap.
Ekei fiman mwén ra mdapok, ra ninnila lepoputén
fansoun kinikin foiin parli.

10 Mtirin, Rispa néiin Aia we fefin a angei man-
gaku seni tuk o emeresala, pwe kian won ewe
achau ia ekewe mi for ra nom ie. Iwe, a nom
ikenan seni lepoputédn fansoun kinikin tori tt a
plngltiu won ekewe somé. Esap mwit ngeni
ekewe machang pwe repwe sotiu won ekewe
soma lerdn, esap pwal mwiit ngeni ekewe man-
mwacho pwe repwe feito lepwin o ocheer. 11 Nge
lupwen Tafit a rongorong mine Rispa tlipwilien
Saul we a fori, 12 a feila 0 angei chiin Saul me chiin
Jonatan nolin Saul we mwan seni ekewe re Japes-
kiliat. (Ir atekewe mi angeilemonomon inisin Saul
me Jonatan seni lukalapen ewe telinimw Petsan,
ia ekewe chon Filistia ra forusirela ie lon ewe
ranin ra niela Saul me won ewe chuk Kilpoa.) *
13 Mtirin, Tafit a uwato seni ikenan chiin Saul me
chiin Jonatan, a pwal achufengeni chiin ekewe

fliman mwén mi for. 14 Iwe, ra peiaseni chiin Saul
me chiin Jonatan lon peiasen Kis semen Saul we

lon Sela faniien ekewe chon Peniamin. Ra fOri
meinisin mine ewe king a allik ngeniir. Miirin, Kot

a auselinga ekewe tiingor fan iten ewe fant.

Apisai a amanaua Tafit seni ewe mwdndmong
21.15-17

(1.Kron 20.4-8)
15 Twe, a fissefal maun lefilen ekewe chon Fil-

istia me ekewe chon Israel. Tafit me néin kewe
sounfiu ra feila o maun ngeni ekewe chon Filistia.

Lon ei otun Tafit a popuetd malili. 16 Iwe, Ispi-
penop eman mwirimwirin ekewe mwéndmong a
wokuni efoch siles uikiikiin choun ina epwe fisu
esop paun piras, a pwal rietd won wantikiin efoch
ketilas minef6. Atei a ekiekin niela Tafit. 17 Nge
Apisai nolin Seruia we mwaén a feito pwe epwe
alisi Tafit. Iwe, a fiu ngeni ewe re Filistia o niela.
Miirin, nolUn Tafit kewe mwén ra tlingormau ngeni
Tafit pwe esap chien etiir le maun, pwe esap
kunula an chon Israel apilukuluk. =

Ekewe mwidndmong nétin Tafit kewe sounfiu ra

niela
21.18-22
18 M{irin ei a fissefal maun ngeni ekewe chon Fil-

istia lon Kop. Iwe, Sipekai ewe re Husa a niela Saf,
eman me lein mwirimwirin ekewe mwéandmong.
19 A pwal fissefdl maun ngeni ekewe chon Filis-
tia lon Kop. Nge Elhanan nodin Jair we mwan,
eman re Petleem, a niela Koliat ewe re Kat, atei a
wokuni efoch siles, ilon a nonnd ngeni 6wiin efoch

% 21:17: 1.King 11.36; Kolf 132.17



2.SAMUEL 21:20 Ixxii 2.SAMUEL 22:6

waaseres. 20 Iwe, a pwal fissefdl maun lon Kat,

ia a nom ie eman mwéan mi fokun tam. A wor
wonofoch atitlin p6iin me ruofoch pwal wonofoch

aiitiin pechen me ruofoch, pwe a wor tktukiin rie
me fofoch aiitiin. Atei pwal eman mwirimwirin
ekewe mwéandmong. 21 Lupwen étei a turunufasei
chonIsrael, Jonatan ndliin Simea we mwaén a niela.
Nge Simea pwin Tafit. 22 Ekei foman mwén ir
mwirimwirin ekewe mwéandmong lon Kat. Iwe, ra
ninnila ren Tafit me ndiin kewe sounfiu.

22

An Tafit kéliin kilisou ren an ngasala
22.1-51
(Kolf18)
1 Iwe, Tafit a edni ei kol ngeni ewe Samol mi
Lapalap lon ewe rdn ewe Samol mi Lapalap a
angasaiseni chokewe meinisin mioput, pwal seni

Saul.
2 A apasa, “Ewe Samol mi Lapalap ai achau,

iimwei imwen maun pwal i chon angasaeli,

3ai Kot ai achau ewe ia tia op ie.

A epeti seniei feiengau usun eu tittin maun,

a peniei o timwintei.

I ai chon amanau,

a timwunuei 0 amanauaei seni foforiin mwéneson.
4Ua kokkori ewe Samol mi Lapalap,

ewe mi fich ngeni ach sipwe mwareiti.

A amanauaei seni chokewe mi oputaei.

5 Ekewe nonoon méla ra pwelifeiliei,
ekewe Qutolten feiengau ra puitiei,
6 ekewe feiengauen lenien sotup ra pwelifeiliei,

ekewe likatupun maéla ra mochen sérgei.

7Ua kokkori ewe Samol mi Lapalap lon ai riaf6,
Ua si0 ngeni ai Kot pwe epwe alisiei.

A rongorong mweliei seni lon imwan imwenfel
0 auselinga ai si6 ngeni.

8 Iwe, faniifan a chechech o mwoukik,

nge longolongun ling a chechech o chiingiichling
pokiten &n Kot song.

9 Otiiot a dtiiwu seni lon pwotiin,

nge ekkei lapalap a ngetewu senilon awan,
pwal moch mi sarara a kiiwu seni.

10 A tinenifeseni ldng o feitiu.

Kuchuchol ra nom fan pechen.

11 A wawa eman kerop o s,

a muttir feito won poukassin asepwal.

12 A pwoliiela ngeni inisin rochopwalk,
kuchu mi malul o uren koluk ra pwelifeili.

13 Moochen ekkei a kiiwu senilon ewe saramaram
minom mwan.

14 Ewe Samol mi Lapalap a aplingii chopulap seni
lang,
ewe mi Unusen Tekia a aronga mwelian.

15 A esefichala wokun kewe foiin esefich o
atoropasa chon oputan,

a afifi ngeniir inefi o astrela.
16 Miirin, epin matau a pwa,
longolongun fantifan a lingeta,

lupwen ewe Samol mi Lapalap a apwiingi chon
oputan

0 lelidbmong ngeniir fan an song.

17Twe, ewe Samol mi Lapalap a angetiu seni won
ewe leni mi tekia o amwochuei,

a efieitd senilon ekewe koluk mi alolol.

18 A angasaei seni chon péliieniei mi pochokiil,

seni chokewe mi oputaei,

pun ra kon pochokil ngeniei.

19Iwe, ra minitiei lon rénin ai feiengau,

nge ewe Samol mi Lapalap a timwunuei.

20 A emwenieiwu lon eu leni mi chélap,

a angasaei, pun a pwapwa rei.

21 Ewe Samol mi Laplap a liwini6chtiei, pun tia fori
mine a pwing,

a afeidchtiei, pun esap wor ai tipis.

22 Ua aleasochisi 4n ewe Samol mi Lapalap kewe
alluk,

nge Usap rik seni ai Kot ren och f6for mi ngau.

23Ja apwoniietd an kewe alliik meinisin,

nge Usap aleasolap ngeni an kewe pwiiling.

24 A silei pwe esap wor ai mwal,

pwe Ua pusin timwiiniei seni tipis.

25 Jei mine ewe Samol mi Lapalap a liwinidchei,
pokiten tia fori mine a pwiing.

Pun a silei pwe esap wor ai tipis.

26 Ai Samol mi Lapalap, ka alliikiilik ngeni ir mi
allukuluk,

ka pwal pwéardtd om unusen pwing ngeni ir mi
unusen pwung.

27 Ka pwaratd om limelimdch ngeni ir mi lime-
limoch,

nge ekewe mi por manauer ka pwadrdtd om
pochokil ngeniir.

28 Ka angasa aramas mi tipetekison,
nge chokewe milamalamtekia ka atekisoneretiu.

29 Ewer, ai Samol mi Lapalap, en ai saram,

en ai Kot ka awili ai rochopwak ngeni saram.

30 Ewer, ren om alisiei tia tongeni fiu ngeni ekewe
chon oputaei,

ren en, ai Kot, tia tongeni mwet won eu tit.

31 An Kot kewe fofor ra unusen pwiing,

An ewe Samol mi Lapalap kapasen pwon ra let,

iausun chok eu tittin maun
fan iten chokewe meinisin mi op ren.

32Ewe Samol mi Lapalap i chék Kot.

Kot echdk ach achau.

33Ei Kot ai lenien op mi pochokiil,

i ewe mi anikinikochu ai al.

34 A amiittiriei usun muiittirin chia,

a pwal alenidchiiei won ekewe leni mi tekia.

35 A asipaei ngeni maun,

pwe ua tongeni pworefengeni efoch esefich seni
piras.

36 Ai Samol mi Lapalap, ka amanauaei o epeti
seniei feiengau,

om alilis a atekiaeita.

37Ka acholapa ewe al ia fetal won,

pwe pechei esap mit.
38 Ua tapweri chon oputaei o akufuur.
Usap kulsefal seniir tori ra rosola.

39 Ja atururela pwe resap chiien tongeni iita.
Ra turula arun pechei.

% 22:34: Ipr3.19

40 Ka ngeniei pdchokiil pwe ia tongeni maun,
ka pwal akufu me mwei ekewe chon 1 ngeniei.
41 Ka fori pwe ekewe chon péliieniei ra sii seniei,
ua arosala chokewe mi oputaei.

42 Ra nenefetalei i6 epwe alisiir, nge esap wor
__eman a amanaueer.
Ra si6 ngeni ewe Samol mi Lapalap, nge esap

pélueniir.

43a Usiir pwe ra usun chok pipisist,

Ua atatakisiir o ipweriretiu usun pwakaken lon
ekewe al.

44 En ka angasaei seni ekewe aramas mi i ngeniei,
ka seikieitd pwe tpwe samolun ekewe mwii.
Ekewe aramas Usap sileer me mwan ra nom fan

nemeniei. . '
45 Chon ekis ra feito o chapetiu mwei,

ra aleasochisiei lon ewe otun ra rong mweliel.

46 Chon ekis ra apiliikingau,

ra towu seni ar kewe lenien maun mi pochokil fan
chechech.

47Ewe Samol mi Lapalap a manau. Ua mwareiti ai
achau,

Ua ingeiti ai Kot mi amanauaei.

48 Kot a atufichiei pwe lipwe ngeni chon oputaei
chappen ar f6for,

a anomu fai aramasen ekewe mwil.
49 A amanauaei seni ekewe chon péliieniei.

En ai Samol mi Lapalap ka atekiaeitd asen ekewe
chon U ngeniei

0 angasaei seni ekewe aramas mi mwaéneson.

50 Jei mine Upwe ingemwareituk me lein chon
ekewe mwil.

Ai Samol mi Lapalap, ipwe kOliin mwareituk.

>1 Kot a awinna noln we Kking ngeni eu win mi
lapalap

0 pwari an tong ellet ngeni ndlin we mi kepit,

ngeni Tafit me mwirimwirin kewe tori

feilfeilachok.”
23
An Tafit kapasen kasop
23.1-7

1Tei alon Tafit ndiin Jesi we mwaén, alon dtewe

ewe miUnusen Tekia a atekiatd, dtewe mi kepit me

ren an Jakop we Kot, ewe soukol me lon Israel. Ikei

an Tafit kewe kapasen kasop:

2 “Nglinlin ewe Samol mi Lapalap a fos me woi,

an kapas a nom won chnawei.

3Ewe Koten Israel a kapas,

ewe Achauen Israel a Ureniei:

Ewe king mi nemeni aramas fan pwiing,

minemenem fan an niuokusiti Kot,

4a wewe ngeni saramen totin akkar lesosor, lup-
wen esap wor kuchu,

pwal usun saramen akkar mirin plinglin Ut mi
amarata fetil won fantifan.

S Ewer, a O0ch lefilen chon leimwei me Kot.

Pun a fori ngeniei eu pwon esemiich,

eu pwon mi kotdch lon mettoch meinisin o
nukunukoch.

[ epwe afisatd ai manau

o ngeniei mochenin letipei meinisin.

% 22:50: Rom 15.9

6 Nge ekewe aramas mi manauangau ra usun
irafolufol mi katurula,

esap wor eman a tongeni ionifengeniir ren potun.

7Nge are eman aramas a ionifengeniir,

a aea macha ika ilon efoch siles, miirin ra kekkila.”

Noblin Tafit kewe sounfiu mi pwora
23.8-39

8 Ikkei iten notin Tafit kewe sounfiu mi pwora:
Aemaniin Josep-pasepet eman re Takemon. Atei i
ewe meilap me lein ekewe iliiman, a aea wokun
siles le niela tUkiikiin walupiikii mwén lon eu chok
fansoun.

9 Ewe aruomaniin lein ekewe uliman mwén
mi pwora Eleasar noin Toto we mwén seni an
Aho cho. Atei a eti Tafit lon Pastamin, lupwen
ekewe chon Filistia ra chufengen pwe repwe
maun ngeniir. Nge lupwen ekewe re Israel ra
timér, 10 Eleasar a chok titala lon lenian o fiu ngeni
ekewe chon Filistia tori p6iin a mwochiilawon ewe
ketilas. Iwe, ewe Samol mi Lapalap a afisi eu win
mi lapalap lon ewe ran. Mirin, ekewe mwan mi
timdr ra liwinsefélito ren Eleasar o angei pisekin

ekewe mi mala.

1 Ewe atiliimaniin leir itan Sama noun Aki we
mwdin ewe re Harar. Ekewe chon Filistia ra
mwichefengen lon Lehi, ewe ia a nom ie eu

tanipin mame. Iwe, ekewe chon Israel ra su
ren ekewe chon Filistia, 12 nge Sama a chok ttala
lukalapen ewe tanipi o timwlni, a pwal niela
ekewe chon Filistia. Iwe, ewe Samol mi Lapalap
a afisi eu win mi lapalap lon ewe rén.

13 Lupwen fansoun rés, tiliman me lein ekewe
ilik meilapen sounfiu ra feila ren Tafit lon ewe

foimw Atulam, nge eu mwichen chon Filistia a
nom lon ewe lemolun Refaim. 14Lon ena fansoun,
Tafit a nom lon ewe lenien op mi pdchokil, nge

eu mwichen sounfiun Filistia a nom lon Petleem.
15 Twe, Tafit a dledl, “Amwo eman epwe lifato

Unlmei koluk seni ewe chdniittu mi nom Petleem
ren asamalapen ewe tit.” 16 Miirin, ekewe tiliiman

sounfiu mi pwora ra téfochofocholong lon lenien

ekewe chon Filistia o ufi koluk seni ewe choniittu
mi nom Petleem ren asamalapen ewe tit. Iwe, ra

uwato ren Tafit, nge Tafit esap mochen tintimi. A
nindtiu ewe koluk pwe eu asor ngeni ewe Samol
mi Lapalap 17 o tira, “Ai Samol mi Lapalap, tsap
fokun tongeni iiniimi ei koluk. Pun ika tipwe tinlimi,
epwe usun chok ai tipwe Uintiimi chan ekei mwéan mi
fangala manauer, lupwen ra feila.” Iei mine Tafit
esap Unlmi ewe koluk. Ekei fofor ekewe Ultiman
sounfiu mi pwora ra fori.

18 Iwe, Apisai pwin Joap ndlin Seruia we mwén
i meilapen ekewe ilik. A aea wokun siles le niela
ukukln Gltipikd mwan. Ren ei Apisai a pach ngeni
ekewe Uliiman le itefoiila. 19 a fokun itefdiila me
lein ekewe ilik o wiliti noétur meilap, nge esap kon
itefotila usun ekewe tltiman.

20 Penaia noiin Jehoiata we mwén seni Kapsel,
pwal i eman sounfiu mi pwora, a fori sokun f6for
mi amwarar. A niela ruoman sounfiun Moap
mi fokun pochokil. Lon eu rdn a pwal totiu
lon eu pwang o niela eman laion, lupwen snow
a plngltiu. 21 A pwal niela eman re Isip mi
mwéanemong. Ewe re Isip a amwadchi efoch siles,
nge Penaia a feila ren fan efoch chok wok. Iwe,
a turufi seni lepdiin ewe re Isip wokun siles o ni

ngeni. 22 Ikkei ekei fofor Penaia a fori, iei mine
a pach ngeni ekewe uliman mwéan mi pwora o
itefoiila. 23 Atei a fokun itefoiila me lein ekewe ilik,
nge esap kon itefoila usun ekewe uliman. Iwe,
Tafit a seikdtd won noiin we mwichen sounfiu mi
wisen tumwunu 1nisin.

24 Pwal ikkei iten ekewe mwéan mi nom lon ewe
iteit ilik: Asael pwin Joap, Elhanan ndiin Toto we
mwan seni Petleem, 25 Sama me Elika seni Harot,
26 Heles seni Pelet, Ira notin Ikes we mwén seni
Tekoa, 27 Apieser seni Anatot, Mepunai seni Husa,
28 Salmon seni Aho, Maharai seni Netofa, 29 Helep
noln Paana we mwén seni Netofa, Itai nolin Ri-
pai we mwan seni Kipea mi nom lon ewe fanu
Peniamin, 30 Penaia seni Piraton, Hitai seni ewe
lemol mi nom arun Kaas, 31 Apialpon seni Arapa,
Asmafet seni Pahurim, 32 Eliapa seni Salpon, n6iin
Jaasen kewe mwaén, Jonatan, 33 Sama seni Harar,
Ahiam noiin Sarar we mwén seni Harar, 34 Elifelet
noiun Ahaspai seni Maaka, Eliam notn Ahitofel
we mwaén seni Kilo, 35 Hesro seni Karmel, Parai
seni Arap, 36 Ikal n6lin Natan we mwaén seni Sopa,
Pani seni Kat, 37 Selek seni Amon, Naharai seni
Perot, &tewe mi wisen uwou an Joap pisekin maun.
38 Ira me Karep seni Jattir 39 me Uria ewe re Hit.
Iteiterfengen meinisin tkikun ilik me fliman.

24

Tafit a angeti iteiten chon Israel me chon Juta
24.1-25
1Twe, ewe Samol mi Lapalap a pwal songsefal
ngeni chon Israel, pwe a pesei ngeni Tafit pwe
epwe fOri och mine repwe feiengau ren. A {ra,

“Kopwe feila o angei iteiten chon Israel me chon
Juta.” 21Iei mine ewe king a Ureni Joap me ekewe
meilapen mwichen sounfiu mi nom ren, “Oupwe
feila lemenen ekewe ainangen Israel meinisin
seni Tan tori Persepa o angei iteiten ekewe ara-
mas, pun Ua mochen silei iteiter.” 3 Nge Joap a
ureni ewe king, “Amwo ewe Samol mi Lapalap
om we Kot epwe awattela iteiten ekewe aramas
fan ipiki seni me mwan, lupwen en ai samol
me ai king ka chiien manau o kiina. Pwota en ai
samol ka pwapwaiti ei f6f6r?” 4 Nge ewe king a
pochokilngeniJoap me ekewe meilapen mwichen
sounfiu, pwe ra aleasochisi alon. Iei mine ra feila
seni fan mesen ewe king, pwe repwe angei iteiten
ekewe aramasen Israel. > Ra feila pekilan ewe
chanpupu Jortan o popueta seni Aroer, pwal seni
ewe telinimw mi nom lukalapen ewe lemol, ra
feil ngeni Kat tori Jaser. 6 Miirin ra tori Kiliat
pwal tori Kates lon fantien chon Hit, ra pwal tori
Tan. Nge seni Tan ra pwelila tori Siton, 7 ra pwal
tori ewe telinimw Tirus mi pdchokil tittin, pwal

tori ekewe telinimwen chon Hiw me chon Kanaan
meinisin. Mirin, ra feila Persepa lon ewe fanu

Nekep lon Juta. & Miirin tiu maram me rie rén

ra wes le fetalfeil 1emenen unusen ewe fanu o
liwiniti Jerusalem. 9Iwe, Joap a ngeni ewe king

unusen iteiten ekewe aramas. Lon Israel mi wor
walupuki ngerolt mwéan mi mwoot o sile maun

fén ketilas, nge lon Juta mi wor limepuku ngerot.
10 Nge miirin dn Tafit angei iteiten ekewe ara-
mas, a mengiringir lon lelukan. Iwe, a lreni ewe

Samol mi Lapalap, “Ua fokun tipis ren mine iia
fori. Iei mine ia tiingor ngonuk, kopwe amusala ai

tipis ngang noum chon angang. Pun ngang uia fori
mine a fokun mwal.” 11 Nge mwen &n Tafit pwata
lesosor, ewe Samol mi Lapalap a fen ureni Kat
noin Tafit we soufos, 12 “Kopwe feila o lireni Tafit

pwe iei aloi ngang ewe Samol mi Lapalap. Uliingat
mettoch tia uwato redm. Kopwe filatd eu me leir
pwe Upwe fori ngonuk.” 13 Iei mine Kat a feito ren
Tafit o Uireni, “Ifa usun, ka mochen epwe fis lengita
won fantiom lon Ukukun tlliingat ier? Ika kopwe
si me mwen chon oputom lon ukikin ulingat
maram, lupwen repwe tapweruk? Ika epwe wor
madtter won fantiom lon ukikin ulingat rdn? Iei
kopwe ekieki o filata palian, pwe tpwe liwinla o
asile ngeni ewe mi tinieito.” 14 Miirin, Tafit a Uireni
Kat, “Ngang ia nom lon riafou lapalap. Amwo
ewe Samol mi Lapalap epwe apwingiikem, pun
an UmOUmoch a lapalap, nge aisap mochen pwe
aramas repwe apwungukem.

15Jeimine ewe Samol mi Lapalap a tinato métter

won chon Israel seni lesosor tori ewe fansoun mi
pwonola. Iwe, a wor ukiikiin fik ngerott mwan

mi maéla seni Tan tori Persepa. 16 Nge lupwen
ewe chon lang a aitiela polin ngeni Jerusalem pwe
epwe afeiengaua aramasan, ewe Samol mi La-
palap a lamalamala pokiten ewe feiengau o lireni
ewe chon ldng mi edni ewe angangen afeiengau
lein ekewe aramas, “Kopwe tikiitiu. Kopwe aitietiu
poum.” Nge noln ewe Samol mi Lapalap chon
lang a nom ren ewe lenien wichiwich umwun
wiich dn Arauna ewe re Jepus. 17 Iwe, lupwen
Tafit a kiina ewe chon ldng mi niela ekewe aramas,
a kapas ngeni ewe Samol mi Lapalap, “Nengeni,

ngang ua tipis o fori mine a fokun ngau. Nge met

ekei aramas ra fori? Ua tiingor ngonuk pwe kopwe
apwlnguei me chon leimwen semei.”

18L.on ewe chok rénin Kat a feito ren Tafit o lireni,
“Kopwe feitd ren ewe lenien wichiwich umwun
wiich &n Arauna ewe re Jepus o0 sendtd eu rongen
asor ngeni ewe Samol mi Lapalap.” 19 Iei mine
Tafit a aleasochisi ekewe kapas Kat a Ureni fan
alon ewe Samol mi Lapalap o feitd. 20 Nge lupwen
Arauna a chimwetd, a kiina ewe king me noiin
kewe nouwis ra feitd ren. Iwe, Arauna a towu
seniimwan, a chapetiu mwen ewe king 21 o aisini,
“Pwota en ai samol me ai king ka feito rei ngang

noum chon angang?” Nge Tafit a Ureni, “Ua feito
pwe Upwe moni om we lenien wichiwich umwun
wiich, pwe Upwe sendtd eu rongen asor ngeni ewe
Samol mi Lapalap, pwe ewe maétter epwe ukitiu
seni ekewe aramas.” 22 Mirin, Arauna a Ureni
Tafit, “Ai samol me ai king, kopwe angei o edni

asor mine a 6ch me redm. Ikkei ir ekei dtemwdnin
kow fan iten asoren kek, pwal ewe pisekin wichi-

wich umwun wiich me waasen ekewe dtemwénin
kow fén iten mwlch. 23 Ekei mettoch meinisin ai
king Gipwe ngonuk.” Iwe, Arauna a pwal Ureni ewe

king, “Ewe Samol mi Lapalap epwe etiwa om we
asor.” 24Nge ewe king a tireni Arauna, “Apwi, Upwe
moni senuk won &iikiikiin liwinin. Usap mochen
edni asoren kek ngeni ewe Samol mi Lapalap ai
we Kot mine tisap moni.” Iei mine Tafit a moni

ewe lenien wichiwich umwun wiich me ekewe
dtemwdanin kow won ukukin lime fotin moni silifer.
25 Mirin, Tafit a senédtd eu rongen asor ngeni ewe

Samol mi Lapalap o edni asoren kek me asoren

kinamwe won. Iei mine ewe Samol mi Lapalap a
alselinga ekewe tlingor fan iten ewe fani, nge ewe
madtter a Ukutiu seni lon Israel.

